
1 PREDGOVOR 
2009. godina je bila značajna za energetski sektor u svijetu ali i za energetski sektor Bosne 
i Hercegovine. Povećanje proizvodnje električne energije u visini historijskog maksimuma, 
rekordan izvoz električne energije i ostvareni ukupni prihod, svjedoče o vitalnosti i 
sposobnosti elektroenergetskog sektora Bosne i Hercegovine da uspješno funkcioniše i u 
usložnjenim energetskim i ekonomskim uslovima. Ovaj izvještaj pokušava omogućiti jedan 
sveobuhvatan pogled u njegove osnovne segmente, podastrijeti neke osnovne činjenice o 
njemu, uslove u kojima funkcioniše i predstaviti njegove ostvarene rezultate i mogućnosti. 

Bosna i Hercegovina je zemlja složene unutarnje strukture sa specifičnim regulatornim 
okvirom u sektoru energije u kojem djeluju tri regulatorna tijela sa podjeljenim 
ovlaštenjima i koji u pravnom i institucionalnom smislu još nije potpuno zaokružen. 
Ukupna tranzicija i proces institucionalnog približavanja Evropskoj uniji odvija se uz 
određene teškoće. Iako se znaju različito interpretirati određena pitanja utemeljenja, 
funkcionisanja i razvoja ključnih subjekata odgovornih za odvijanje energetskih djelatnosti 
i energetski sistem u zemlji, neupitno je da je konkurentna, održiva, sigurna i ekološka 
energija glavni izazov i prioritet BiH, a integracija njenog energetskog potencijala i 
sistema u evropsko energetsko tržište bez alternative. 

Elektroenergetski sektor u BiH je 2009. godine nadmašio energetske pokazatelje i 
finansijske rezultate iz ranijih godina. Ostvareno je povećanje proizvodnje električne 
energije od 5,6%, u visini historijskog maksimuma od 14.561 GWh, izvezeno je rekordnih 
3.900 GWh. U sektoru prirodnog gasa potrošnja je smanjena 25,8% - krajnji kupci su u 
2009. godini potrošili ukupno 230 miliona Sm3 prirodnog gasa. 

Zbog redukcije kapaciteta pomoćnih usluga (sekundarne regulacije) od strane pružalaca 
ovih usluga, elektroenergetski sistem BiH povremeno je radio bez ove vrste regulacije i 
time izazivao opravdane reakcije koordinatora UCTE bloka u pogledu odstupanja 
kontrolnog bloka BiH prema evropskoj konekciji. Stoga je Državna regulatorna komisija za 
električnu energiju tokom 2009. godine bila posvećena profiliranju takvog modela pružanja 
pomoćnih i sistemskih usluga u elektroenergetskom sistemu BiH koji će, između ostalog, 
prevenirati ponavljanje ovakvih incidentnih situacija. 

Još puno toga ima da se uradi u energetskom sektoru. 2009 je anticipirala značajne 
promjene evropske energetske regulative. Od usvojenih se novih propisa Evropske unije o 
internom energetskom tržištu tzv. Trećeg paketa energetske legislative očekuje da ojača 
energetsko tržište, pruži veću zaštitu potrošačima i korist od najnižih mogućih cijena 
energije, a energetskim kompanijama pruži priliku za konkurentnost pod jednakim 
uslovima. Proces prenosa evropske pravne stečevine u domaće primarno i sekundarno 
zakonodavstvo suočiće energetski sektor sa još puno izazova, a sva tri regulatorna tijela 
odlučna su da u svim tim procesima, svako u okvirima svojih ingerencija, aktivno 
participira. 

Također, ambicije su i čvrsto opredjeljenje sva tri regulatorna tijela da na primjerima 
najbolje regulatorne teorije i prakse, prikupljajući i procesuirajući informacije o 
energetskom sektoru, događajima i situaciji na energetskom tržištu i permanentno 
produbljujući svoja ekspertna znanja, i dalje osnažuju samostalnost i nezavisnost 
regulatorne funkcije koja im je zakonima povjerena služeći općem interesu i napretku 
energetskog sektora ali i cijele zemlje.  

Izvještaj pred vama prvi je koji je priređen u formatu i sadržaju općeprihvaćenim za 
preglede ove vrste i nastao je zajedničkim radom i korištenjem podataka svih regulatornih 
i državnih tijela između kojih je institucionalno podijeljena odgovornost za upravljanje i 
regulaciju energetskim sektorom u BiH. 

2 SAŽETAK I ZNAČAJNIJE INFORMACIJE O TRŽIŠTU PRIRODNOG 
GASA I ELEKTRIČNE ENERGIJE 

2.1 Sažetak 
Državna regulatorna komisija za električnu energiju u Bosni i Hercegovini, u saradnji sa 
Regulatornom komisijom za električnu energiju u Federaciji Bosne i Hercegovine i 
Regulatornom komisijom za energetiku Republike Srpske, kao i Ministarstvom vanjske 
trgovine i ekonomskih odnosa Bosne i Hercegovine, Ministarstvom energije, rudarstva i 
industrije Federacije Bosne i Hercegovine i Ministarstvom industrije, energetike i rudarstva 
Republike Srpske, pripremila je Izvještaj o energetskom sektoru u BiH koji pokriva sva 
pitanja koja su predviđena zajedničkom strukturom za izvještavanje koju su dogovorili 
članovi Regulatornog odbora Energetske zajednice. Ova struktura koristi isti obrazac koji 
koristi ERGEG, sa izmjenama i integracijama koje zahtijeva okvir Energetske zajednice. 

Izvještaj je pripremljen i u svrhu sveobuhvatnog izvještavanja institucija Energetske 
zajednice koje vrše energetski regulatori svih ugovornih strana. 

Ovaj dio Izvještaja sumira i navodi značajnije informacije o razvoju tržišta električne 
energije i prirodnog gasa, daje prikaz regulatornog okvira i pregled glavnih aktivnosti koje 
su regulatori provodili u 2009. godini. 

Dio 3. daje detaljan opis rada tržišta električne energije uključujući regulisane usluge kao i 
one koje se temelje na tržištu. U 2009. godini proizvodnja električne energije se povećala 
do nivoa istorijskog maksimuma od 14.561 GWh, odnosno 5,6% u poređenju sa prethodnom 
godinom. Potrošeno je ukupno 11.597 GWh električne energije, što je 4,9% manje nego u 
2008. godini. Potrošnja kupaca priključenih na distributivne mreže je bila 2,3% viša nego u 
2008. godini, dok se potrošnja kupaca koji su priključeni na prenosnu mrežu smanjila za 
26,9%. Prosječna cijena električne energije za kupce u domaćinstvima je smanjena za 
0,7%. U istom procentu je smanjena i prosječna cijena za komercijalne kupce, dok je 
prosječna cijena kod industrijskih kupaca porasla za 2,8%. Kako u 2009. godini nije bilo 
promjene tarifnih stavova, ova kretanja prosječnih cijena se javljaju samo kao posljedica 
načina potrošnje električne energije kod pojedinih kategorija kupaca. U pogledu otvaranja 
tržišta situacija je bila slična kao u 2008. godini. Od preko 1,3 mil. krajnjih kupaca u BiH, 
na slobodnom tržištu se snabdijevao samo jedan kupac (“Aluminij” d.d., Mostar) i to 
dijelom potrošnje (876 GWh) dok je ostatak od 616,5 GWh nabavljao kao tarifni kupac. U 
skladu sa postojećim propisima koji se odnose na otvaranje tržišta električne energije, svi 
kupci izuzev kupaca iz kategorije domaćinstva imaju pravo da nabavljaju električnu 
energiju na tržištu, ali tu mogućnost za sada ne koriste. Iako se kao uzroci za ovakvo stanje 
mogu navesti mnogobrojni razlozi, izdvajaju se dva glavna: niske cijene električne energije 
u BiH u odnosu i na šire i na uže okruženje i dominacija inkubenata. 

Dio 4. daje detaljan opis tržišta prirodnog gasa. U 2009. godini krajnji kupci su potrošili 
230 miliona Sm3 prirodnog gasa, što je za 25,8% manje od ukupne potrošnje u 2008. godini. 
Potrošnja industrijskih kupaca koji su priključeni na prenosnu mrežu se smanjila za oko 
40%, dok je potrošnja kupaca koji su priključeni na distributivne mreže smanjena za oko 
13%. Krajem 2009. godine cijene gasa za krajnje kupce su za 31,3% bile niže u poređenju 
sa cijenama krajem 2008 godine. Razlog za ovaj pad cijene je smanjenje nabavne cijene 
ruskog prirodnog gasa. 

Dio 5. daje kratak pregled pouzdanosti snabdijevanja koje se odnosi na električnu energiju 
i prirodni gas dok dio 6. opisuje pružanje javnih usluga i zaštitu kupaca, uz poseban osvrt 
na zaštitu ugroženih kupaca. 

2.2 Regulatorni okvir u Bosni i Hercegovini 
Regulatorni okvir u sektoru energije prati unutrašnju strukturu Bosne i Hercegovine 
uspostavljenu Ustavom. Država Bosna i Hercegovina sastoji se od dva entiteta: Federacije 
Bosne i Hercegovine i Republike Srpske. Brčko Distrikt Bosne i Hercegovine ima poseban 
status. Državna regulatorna komisija za električnu energiju, Regulatorna komisija za 
električnu energiju u Federaciji Bosne i Hercegovine i Regulatorna komisija za energetiku 
Republike Srpske čine ovaj energetski regulatorni okvir, koji je uspostavljen donošenjem 
državnih i entitetskih zakona iz oblasti električne energije 2002. godine i imenovanjem 
članova regulatornih komisija 2003. godine. 

Napominje se da su nadležnosti RERS-a, prvobitno formiranog kao regulatora za sektor 
električne energije, zakonima RS o gasu, te nafti i naftnim derivatima, prošireni i na ove 
oblasti. Uredbom Vlade F BiH o organizaciji i regulaciji sektora gasne privrede definisano 
je da će nadležno Ministarstvo vršiti funkciju regulatora do konačnog uspostavljanja 
nezavisnog regulatornog tijela na nivou FBiH/BiH. Dakle, nadležnosti DERK-a i FERK-a su i 
dalje vezane samo za elektroenergetski sektor. 

Ova činjenica predstavlja osnovni razlog za uključenje Ministarstva vanjske trgovine i 
ekonomskih odnosa Bosne i Hercegovine, Ministarstva energije, rudarstva i industrije 
Federacije BiH i Ministarstva industrije, energetike i rudarstva Republike Srpske u pripremu 
ovog Izvještaja o energetskom sektoru u BiH. 

 

Državna regulatorna komisija za električnu energiju (DERK) je nezavisna i neprofitna 
institucija Bosne i Hercegovine, koja djeluje u skladu sa principima objektivnosti, 
transparentnosti i ravnopravnosti, i ima jurisdikcije i odgovornosti nad prenosom električne 
energije, operacijama prenosnog sistema i međunarodnom trgovinom električnom 
energijom. 

Među nadležnosti DERK-a spadaju: 

 izdavanje, promjene, suspenzija, ukidanje i praćenje, te provođenje poštivanja licenci 
iz svoje jurisdikcije, 

 regulacija, odobravanje i nadzor tarifa i tarifnih metodologija za usluge prenosa, 
pomoćne usluge i rad Nezavisnog operatera sistema, 

 izdavanje pravila i propisa u okviru svoje nadležnosti, među koje spada i revizija i 
usvajanje tržišnih pravila i mrežnih kodeksa, te normi i uslova za priključak i pristup 
mrežama, 

 uspostavljanje, praćenje i provođenje pravila vezanih za fer i nediskriminirajući 
pristup trećih strana prenosnoj mreži,  

 praćenje i provođenje uslova vezanih za međunarodnu trgovinu električnom energijom, 
posebno osiguravanje da su ispunjeni i ispoštovani međunarodni tehnički zahtjevi,  

 uspostavljanje, praćenje i provođenje standarda kvaliteta usluga prenosa električne 
energije i pomoćnih usluga, 

 koordiniranje i odobravanje investicionih planova kompanije za prenos električne 
energije, uključujući planove vezane za prenosnu mrežu i kvalitet usluga prenosa 
električne energije,  

 praćenje djelotvornosti mehanizma i metoda kojima se osigurava ravnoteža između 
potražnje i ponude električne energije u sistemu, 

 zaštita potrošača, kojom se osigurava: pravedan i ravnopravan tretman, 
visokokvalitetne usluge, konkurencija i sprečavanje antikonkurencijskih aktivnosti, 

 rješavanje sporova među korisnicima sistema, u skladu sa regulatornim ovlaštenjima i 
odnosnim državnim zakonima,  

 stvaranje i održavanje konkurentnih tržišta kada je to izvodivo, i prevencija 
protukonkurentnog ponašanja, 

 odobravanje mehanizma rješavanja preopterećenosti kapaciteta sistema za prenos 
električne energije,  

 regulisanje standarda usluga, kodeksa ponašanja i računovodstvenih zahtjeva vlasnika 
licenci,  

 izdavanje godišnjih izvještaja i drugih javnih informacija o DERK-u. 
 

Regulatorna komisija za električnu energiju u Federaciji Bosne i Hercegovine (FERK) je 
specijalizovana, samostalna, nezavisna i neprofitna organizacija u Federaciji Bosne i 
Hercegovine.  

Nadležnosti FERK-a su:  

 nadzor i regulisanje odnosa između proizvodnje, distribucije i kupaca električne 
energije uključujući i trgovce električnom energijom,  

 propisivanje metodologije i kriterija za utvrđivanje cijena snabdijevanje 
nekvalifikovanih kupaca električnom energijom,  

 utvrđivanje tarifnih stavova za korisnike distributivnih sistema i tarifnih stavova za 
nekvalifikovane kupce,  

 izdavanje i oduzimanje dozvola za proizvodnju, distribuciju, snabdijevanje i trgovinu 
električnom energijom,  

 izdavanje prethodnih dozvola za izgradnju i dozvola za korištenje elektroenergetskih 
objekata osim objekata za prenos električne energije,  

 utvrđivanje Općih uslova za isporuku električne energije, 
 utvrđivanje cijena električne energije na pragu elektrana do uspostave tržišta. 
 

Regulatorna komisija za energetiku Republike Srpske (RERS) reguliše i vrši nadzor odnosa 
na tržištu električne energije, gasa i nafte, u skladu sa odredbama Zakona o energetici RS i 
nadležnostima koje su joj propisane odredbama zakona RS u sektoru električne energije, 
sektoru gasa i sektoru nafte, vodeći računa o obezbjeđenju principa transparentnosti, 
nediskriminacije, pravičnosti, podsticanju konkurentnosti i zaštiti krajnjih kupaca. 

RERS je specijalizovana, samostalna i nezavisna neprofitna organizacija u obavljanju svojih 
poslova. Zadatak RERS-a je da obezbijedi uslove za otvaranje tržišta za slobodnu 
konkurenciju u djelatnostima koje po svojoj prirodi nisu inherentno monopolske, a da u 
monopolskim djelatnostima obezbijedi ravnopravan pristup svih strana, kvalitet usluga i 
pravičnu cijenu uz rentabilno poslovanje učesnika, poštujući pri tom opšteprihvaćene 
međunarodne standarde. 

Osnovne nadležnosti RERS-a u sektoru električne energije obuhvataju:  

 nadzor i regulisanje odnosa između proizvodnje, distribucije i kupaca električne 
energije uključujući i trgovce električnom energijom, 

 propisivanje metodologije i kriterija za utvrđivanje cijene korištenja distributivne 
mreže i cijena snabdijevanja nekvalifikovanih kupaca električnom energijom i 
metodologije za utvrđivanje naknade za priključenje na distributivnu mrežu, 

 donošenje tarifnog sistema za prodaju električne energije i korištenje distributivne 
mreže, 

 utvrđivanje tarifnih stavova za korisnike distributivnih sistema i tarifnih stavova za 
nekvalifikovane kupce, 

 izdavanje ili oduzimanje dozvola za proizvodnju, distribuciju i trgovinu električnom 
energijom,  

 donošenje opštih uslova za isporuku električne energije, 
 utvrđivanje cijena električne energije na pragu elektrane. 

U sektoru prirodnog gasa u skladu sa Zakonom o gasu RS, RERS ima sljedeće nadležnosti: 

 utvrđivanje metodologije za obračunavanje troškova proizvodnje, transporta, 
distribucije, skladištenja i snabdijevanja prirodnim gasom, 

 utvrđivanje metodologije za obračunavanje troškova priključenja na mrežu, 
 donošenje tarifnog sistema za obračunavanje cijena za korištenje sistema za 

proizvodnju, transport, distribuciju, skladištenje prirodnog gasa i tarifni sistem za 
obračun cijena prirodnog gasa za snabdijevanje tarifnih kupaca, 

 utvrđivanje kriterija i propisivanje uslova za dobijanje, izmjenu i oduzimanje dozvola 
za obavljanje djelatnosti kao i rješavanje, u postupku dobijanja, izmjena i oduzimanja 
dozvola za obavljanje djelatnosti u sektoru prirodnog gasa, 

 rješavanje po žalbi na rješenja operatora transportnog i distributivnog sistema u 
postupcima davanja odobrenja za korištenje mreže i odobrenja za priključenje na 
mrežu, 

 utvrđivanje minimalne godišnje potrošnje prirodnog gasa kojom se stiče status 
kvalifikovanog kupca i utvrđuje status i vođenje registra kvalifikovanih kupaca 
prirodnog gasa, 

 davanje saglasnosti na pravila rada operatera sistema i na opšte uslove snabdijevanja 
prirodnim gasom, 

 davanje saglasnosti energetskim subjektima na cijene usluga i cijene snabdijevanja 
prirodnim gasom. 

Pored nadležnosti u sektorima električne energije i prirodnog gasa, RERS ima određene 
nadležnosti u oblasti nafte i naftnih derivata. 
 

Na kraju, napominje se da Državna regulatorna komisija za električnu energiju, zbog 
različitog odnosa entiteta prema Odluci Visokog predstavnika za Bosnu i Hercegovinu 
donesenoj u septembru 2009. godine, nije otpočela sa regulacijom proizvodnje, 
distribucije i snabdijevanja električnom energijom u Brčko Distriktu BiH. Te poslove će 
preuzeti kada za to budu ispunjeni svi uslovi. 

2.3 Sažetak aktivnosti regulatora 
Regulatorne komisije u Bosni i Hercegovini tokom 2009. godine provodile su brojne 
aktivnosti na kreiranju uslova za slobodnu trgovinu i kontinuirano snabdijevanje 
električnom energijom po unaprijed definisanom standardu kvaliteta za dobrobit građana, 
uz poštivanje važećih zakona, odgovarajućih evropskih direktiva i pravila o unutarnjem 
tržištu električne energije. Detaljan opis aktivnosti pojedinih regulatornih komisija u 2009. 
godini sadržan je u posebnim izvještajima o radu koji se godišnje redovno dostavljaju 
nadležnim parlamentima na odobrenje. 

Tri regulatorne komisije koristile su različite modalitete međusobnog praćenja i 
usklađivanja djelovanja, uz ostvarenu saradnju i sa drugim regulatornim tijelima u Bosni i 
Hercegovini, prije svega sa Konkurencijskim vijećem BiH. 

Saradnja je ostvarena i sa Parlamentarnom skupštinom Bosne i Hercegovine, a posebno sa 
Komisijom za saobraćaj i komunikacije Predstavničkog doma PS BiH i Komisijom za vanjsku 
i trgovinsku politiku, carine, saobraćaj i komunikacije Doma naroda PS BiH, te sa 
entitetskim parlamentima. Osobito se ističe važnost kontinuiteta razmjene informacija i 
usklađenosti ključnih regulatornih aktivnosti sa Ministarstvom vanjske trgovine i 
ekonomskih odnosa BiH, koje je nadležno za kreiranje politike u skladu sa Zakonom o 
prenosu, regulatoru i operatoru sistema električne energije u BiH, kao i sa entitetskim 
ministarstvima u čijem resoru je sektor energije. 

Također, regulatorne komisije pratile su aktivnosti i trendove u kompletnom energetskom 
sektoru i neposredno se uključivale u sve relevantne događaje. 

U 2009. godini, u skladu sa svojim nadležnostima regulatori u BiH bili su usmjereni na: 

 donošenje tarifa za usluge prenosa električne energije, rad nezavisnog operatora 
sistema i pomoćne usluge, te određivanje regulisanih proizvodnih cijena i tarifa za 
distributivnu mrežu i snabdijevanje električnom energijom i prirodnim gasom, 

 izdavanje licenci, 
 nadzor licenciranih subjekata, 
 analiziranje regulatornih pravila i prakse, 
 kreiranje regulatornih pravila, 
 uređenje jedinstvenog tržišta električne energije, 
 jačanje kapaciteta u smislu ispunjavanja međunarodnih obaveza u vezi sa regulatornim 

izvještavanjem prema strukturi ERGEG-a, 
 socijalni aspekt u domenu regulatorne prakse, 
 praćenje primjene ITC mehanizma i uspostave mehanizma koordiniranih eksplicitnih 

aukcija kapaciteta, 
 informiranje regulisanih subjekata i javnosti o regulatornoj praksi. 

U centru zanimanja regulatornih komisija, a posebno DERK-a, bile su i aktivnosti 
međunarodnih tijela koje se odnose na regulisanje tržišta električne energije: 

 ECRB – Regulatorni odbor Energetske zajednice (uključujući Radnu grupu za električnu 
energiju, Radnu grupu za gas, Radnu grupu za zaštitu kupaca i Implementacijsku grupu 
za uspostavu Ureda za koordinisane aukcije u jugoistočnoj Evropi), 

 ERRA – Regionalna asocijacija energetskih regulatora (uključujući Stalni komitet za 
licence i konkurenciju, Stalni komitet za tarife i cijene i Radnu grupu za pravnu 
regulativu), 

 MEDREG – Mediteranska radna grupa za regulisanje električne energije i prirodnog gasa 
(uključujući ad hoc radne grupe za institucionalna pitanja, električnu energiju, gas, te 
okoliš, obnovljive izvore i energetsku efikasnost), 

 IERN – Međunarodna mreža energetskih regulatora. 

Tokom 2009. godine nastavljeno je i praćenje rada CEER-a (Vijeće evropskih energetskih 
regulatora) i ERGEG-a (Evropska grupa regulatora električne energije i gasa), kao i analiza 
sadržaja i aktivnosti u donošenju Trećeg paketa liberalizacije energetskog tržišta EU.  

Kako je Treći paket, objavljen u Služenom glasniku EU 14. augusta 2009. godine, stupio na 
snagu dvadesetog dana nakon objavljivanja, a uvažavajući činjenicu da će novi propisi 
Evropske unije o internom energetskom tržištu putem Ugovora o uspostavi Energetske 
zajednice biti obavezujući i za Bosnu i Hercegovinu, otpočeta je analiza sadržaja i 
pokrenute pripremne aktivnosti za implementaciju relevantnih odredbi. 

2.4 Veleprodajno tržište 
Elektroenergetski sektor Bosne i Hercegovine karakteriše funkcionisanje “Nezavisnog 
operatora sistema u Bosni i Hercegovini”, Sarajevo (NOS BiH) i kompanije za prenos 
električne energije – “Elektroprenos Bosne i Hercegovine” a.d., Banja Luka (Elektroprenos 
BiH). Ove kompanije uspostavljene su u julu 2005. godine, odnosno u februaru 2006. 
godine, respektivno. 

Tri elektroprivredna preduzeća  

 JP Elektroprivreda Bosne i Hercegovine - d.d., Sarajevo (EPBiH),, 
 MH “Elektroprivreda Republike Srpske” a.d., Trebinje (ERS), i 
 JP “Elektroprivreda Hrvatske zajednice Herceg Bosne” d.d., Mostar (EP HZHB), 

su najznačajniji subjekti u elektroenergetskom sektoru Bosne i Hercegovine. Sve tri 
elektroprivrede obavljaju djelatnosti proizvodnje, distribucije, trgovine i snabdijevanja na 
svojim franšiznim područjima.  

Kao učesnici na veleprodajnom tržištu električne energije u Bosni i Hercegovini pojavljuju 
se proizvođači, trgovci i snabdjevači, pod uslovom da su pribavili odgovarajuće dozvole za 
obavljanje djelatnosti koje izdaju regulatorne komisije u BiH u skladu sa svojim 
nadležnostima. 

Pošto u Bosni i Hercegovini ne postoji trgovanje na organizovanom, odnosno 
institucionalnom tržištu (berzi), trgovanje električnom energijom odvija se na osnovu 
bilateralnih ugovora pa se može govoriti o postojanju bilateralnog veleprodajnog tržišta.  

Na tržištu električne energije u 2009. godini desile su se značajne promjene u odnosu na 
2008. godinu. Kao posljedica globalne ekonomske krize, svi ekonomski parametri su 
korigovani naniže što je prouzrokovalo značajan pad potrošnje električne energije u 
jugoistočnoj Evropi. Procjenjuje se da je u ovoj regiji sa godišnjom potrošnjom od oko 
200 TWh smanjenje u 2009. godini iznosilo oko 10 TWh, odnosno 5%.  

Pad potrošnje električne energije zabilježen je prije svega kod velikih kupaca iz 
aluminijske, hemijske i automobilske industrije. Globalni pad potražnje, odnosno stvaranje 
trenutnog suficita električne energije u regiji, u kojoj inače u normalnim uslovima rada 
nedostaje električne energije, presudno je uticao na smanjenje cijena na veleprodajnom 
tržištu. Neuobičajeno visok nivo padavina u prošloj godini koji je rezultirao velikim 
dotocima i značajnim povećanjem proizvodnje u hidroelektranama također je doprinio 
smanjenju cijena električne energije na tržištu. 

I pored toga, elektroenergetski sektor u BiH je 2009. godine nadmašio energetske 
pokazatelje i finansijske rezultate iz ranijih godina zbog povećanja proizvodnje električne 
energije od 5,6%, u visini historijskog maksimuma od 14.561 GWh, i ostvarenog rekordnog 
izvoza 3.900 GWh električne energije. 
 

Bosna i Hercegovina nema sopstvenu proizvodnju prirodnog gasa, zbog čega se sve količine 
ovog energenta uvoze iz Ruske Federacije. Uvoz prirodnog gasa u 2009. godini su, kao i 
prethodnih godina, vršile dvije kompanije: 

 “Energoinvest”, d.d., Sarajevo kao nosilac Ugovora o kupovini gasa iz Ruske Federacije 
i supotpisnik međunarodnih ugovora o transportu prirodnog gasa 

 “BH-Gas” d.o.o., Sarajevo (BH-Gas) kao supotpisnik Aneksa Ugovora o kupovini 
prirodnog gasa i potpisnik Ugovora o transportu kroz Mađarsku i Srbiju. 

BH-Gas je, kao i prethodnih godina, dominantno preduzeće koje se bavi trgovinom na 
veliko prirodnim gasom u BiH, te jedino koje vrši prodaju gasa onim potrošačima koji su 
povezani direktno na transportni gasovod u BiH. 

Distributivno preduzeće “Sarajevo-gas” a.d., Istočno Sarajevo (Sarajevo-gas) nije direktno 
vezano na transportni gasovod, već je vezano i snabdijeva se preko distributivnog sistema 
KJKP “Sarajevogas” d.o.o., Sarajevo (Sarajevogas). Imajući ovo u vidu Sarajevogas je 
drugo preduzeće koje se bavi trgovinom na veliko na tržištu prirodnog gasa u BiH.  

2.5 Maloprodajno tržište 
Na području RS djeluje pet preduzeća iz sastava MH “Elektroprivreda Republike Srpske” 
Trebinje, koja posjeduju dozvolu za snabdijevanje tarifnih kupaca, a koja su ujedno i 
operatori distributivnog sistema na tom području. U Federaciji BiH licencu za obavljanje 
djelatnosti snabdijevanja tarifnih kupaca posjeduju Elektroprivreda BiH Sarajevo i 
Elektroprivreda HZHB Mostar. Ova dva subjekta posjeduju licencu i za obavljanje 
djelatnosti distribucije električne energije. Djelatnosti distribucije i snabdijevanja u Brčko 
Distriktu Bosne i Hercegovine obavlja JP “Komunalno Brčko” d.o.o., Brčko. 

Snabdjevači kvalifikovanih kupaca su vlasnici dozvole za obavljanje djelatnosti trgovine i 
snabdijevanja električnom energijom na teritoriji Bosne i Hercegovine koju izdaje RERS, 

kao i vlasnici dozvole za snabdijevanje drugog reda koju izdaje FERK. Ove dozvole 
podrazumijevaju prodaju uključujući i preprodaju električne energije. 

Odlukom DERK-a o obimu, uslovima i vremenskom rasporedu otvaranja tržišta električne 
energije u BiH i Pravilnicima FERK-a i RERS-a o sticanju statusa kvalifikovanog kupca iz 
2006. godine propisani su uslovi, kriteriji i postupak za sticanje statusa kvalifikovanog 
kupca, te uređena prava i obaveze kvalifikovanih kupaca i snabdjevača kvalifikovanih 
kupaca. Ovim pravilnikom je omogućeno otvaranje maloprodajnog tržišta električne 
energije koje se do tada, kada su kupci u pitanju, zasnivalo na prodaji električne energije 
isključivo nekvalifikovanim (tarifnim kupcima) po regulisanim cijenama koje utvrđuju 
regulatorne komisije u skladu sa usvojenom metodologijom. 

Pravilnicima o sticanju statusa kvalifikovanog kupca i propisanom dinamikom otvaranja 
tržišta od 1. januara 2008. godine svi kupci, osim kupaca iz kategorije domaćinstva imaju 
taj status. U prelaznom periodu otvaranja tržišta kvalifikovani kupac ima pravo izbora 
načina snabdijevanja i pravo da se ponovo snabdijeva kao tarifni kupac ukoliko je 
prethodno koristio pravo izbora i bio snabdijevan kao kvalifikovani kupac. Prelazni period 
traje do 1. januara 2012. godine. 

U 2009. godini samo je jedan kupac koristio mogućnost kupovine električne energije na 
tržištu i to dijelom svoje potrošnje. Radi se o kupcu “Aluminij” d.d. Mostar koji je 
876 GWh nabavio na tržištu, dok je ostatak od 616,5 GWh nabavljao kao tarifni kupac. 
Prema tome, još uvijek se svi kvalifikovani kupci snabdijevaju kao tarifni u skladu sa 
odredbama pravilnika koji im je to pravo omogućio u toku trajanja prelaznog perioda.  

Prema energetskim veličinama iz 2009. godine potrošnja svih kupaca koji imaju mogućnost 
da steknu status kvalifikovanih iznosila je 5.587.994 MWh, a ukupna potrošnja svih kupaca 
je bila 9.973.447 MWh što daje nominalni stepen otvorenosti od 56,03%. Kao što je već 
navedeno samo jedan kupac je nabavljao energiju na tržištu, te je stvarni stepen 
otvorenosti u 2009. godini iznosio 8,78%. 
 

Snabdijevanje prirodnim gasom vrše: 

 “BH-Gas” d.o.o., Sarajevo (BH-Gas), 
 KJKP “Sarajevogas” d.o.o., Sarajevo (Sarajevogas), 
 “Visokogas” d.o.o., Visoko (Visokogas), 
 “Sarajevo-gas” a.d., Istočno Sarajevo (Sarajevo-gas), 
 “Zvornik stan” a.d., Zvornik (Zvornik stan), 
 “K.F.K. - Plin” d.o.o., Kreševo (K.F.K. – Plin). 

Zbog ograničene razvijenosti transportnog sistema, mreže za distribuciju prirodnog gasa su 
razvijene samo na području četiri grada u BiH, u Sarajevu, Istočnom Sarajevu, Visokom i 
Zvorniku.  

Ukupna potrošnja prirodnog gasa u 2009. godini iznosila je 230.084.506 Sm3, od čega je 
45,1% potrošeno u industrijskom sektoru, 32,9% u domaćinstvima i 22% u toplanama. 

2.6 Infrastruktura  

2.6.1 Električna energija 

Na slici 1. prikazana je karta elektroenergetskog sistema Bosne i Hercegovine sa 
operativnim područjima “Elektroprenosa BiH”, područjima elektroprivreda i proizvodnim 
objektima (stanje u decembru 2009. godine). 



Sažetak i značajnije informacije  9 

 

Slika 1. Prenosna mreža i proizvodni objekti elektroenergetskog sistema 

 
Osnovni podaci o prenosnom sistemu Bosne i Hercegovine dati su u tabeli 1. 
 

Tabela 1. Osnovni podaci o elektroprenosnom sistemu 

dalekovodi  interkonekcije 

Nazivni napon dalekovoda 
Dužina 
(km)  Nazivni napon dalekovoda 

Broj 
interkonekcija 

400 kV 864,73  400 kV 4 

220 kV 1.524,80  220 kV 10 

110 kV 3.887,93  110 kV 22 

110 kV - kablovski vod 31,35  Ukupno 36 

trafostanice  transformatori 

Vrsta 
trafostanice 

Broj 
trafostanica 

Instalirana 
snaga (MVA)  

Prenosni odnos 
transformatora 

Broj trans-
formatora 

Instalirana 
snaga (MVA) 

TS 400/x kV 9 6.090,5  TR 400/x kV 14 4.900 

TS 220/x kV 8 1.423,0  TR 220/x kV 14 2.100 

TS 110/x kV 127 4.690,5  TR 110/x kV 216 5.204 

Nakon što su tokom 2008. godine u elektroprenosni sistem uključeni transformator 
400/110 kV u trafostanici Višegrad i međudržavni 110 kV dalekovod Bosanski Brod - 
Slavonski Brod (Hrvatska), te puštene u rad nove 110/x kV trafostanice Janja, Banja Luka 7 
i Banja Luka 8, kao najznačajniji događaji u sistemu u 2009. godini izdvajaju se: 

 uključenje međudržavnog 220 kV dalekovoda Prijedor 2 - Mraclin (Hrvatska), i 
 uključenje međudržavnog 110 kV dalekovoda Grude - Imotski (Hrvatska). 

Najznačajnija investicija u proizvodne objekte odnosi se na izgradnju HE Mostarsko blato. 
Instalisana snaga je 2x30 MW i očekivana godišnja proizvodnja iznosi 170.000 MWh. 
Puštanje u pogon ove elektrane očekuje se u 2010. godini 

2.6.2 Prirodni gas 

Transportni sistem za prirodni gas (slika 2.) čine tri kompanije: 

 “BH-Gas” d.o.o., Sarajevo (132 km transportnog gasovoda na području F BiH), 
 “Gas promet” a.d., Istočno Sarajevo – Pale (24,2 km, na području RS) 
 “Sarajevo-gas” a.d., Istočno Sarajevo (40 km, na području RS). 
 

 
Slika 2. Šema gasnog transportnog sistema u BiH 

Bosna i Hercegovina nema sopstvenu proizvodnju prirodnog gasa, zbog čega se sve količine 
ovog energenta uvoze iz Ruske Federacije preko transportnih sistema u Ukrajini, Mađarskoj 
i Srbiji, pravcem Beregovo - Horgoš - Zvornik. Transportni sistem u Bosni i Hercegovini je 
izgrađen u periodu od 1979. do 1984. godine i povezan je sa transportnim sistemom 
JP “Srbijagasa” Novi Sad, Srbija, u mjestu Šepak, a završava se u Zenici, što praktično 
znači da u BiH ne postoji tranzit prirodnog gasa, odnosno gasovodni sistem služi isključivo 
za snabdjevanje potrošača u BiH.  

Slika 3. Transportni gasovod Ukrajina - Mađarska - Srbija - Bosna i Hercegovina 

 
Osnovne karakteristike transportnog sistema za prirodni gas u BiH u 2009. godini date su u 
tabeli 2. 
 

Tabela 2. Karakteristike transportnog sistema za prirodni gas 

Dužina osnovnog gasovoda  196,2 km 

Prečnik gasovoda 406,4 mm 

Maksimalni projektovani pritisak 50 bar 

Maksimalni projektovani kapacitet 109 Sm3/god 

Zakupljeni kapacitet do BiH 750106 Sm3/god 

Maksimalni tehnički kapacitet 0,00105 TWh/h 

Maksimalni satni protok gasa 0,00067 TWh/h 

3 REGULISANJE I POKAZATELJI NA TRŽIŠTU ELEKTRIČNE 
ENERGIJE 

3.1 Regulatorna pitanja  

3.1.1 Upravljanje i dodjela prekograničnih prenosnih kapaciteta i mehanizmi 
za rješavanje zagušenja 

Dodjela prekograničnih prenosnih kapaciteta u 2009. godini obavljala se prema tzv. ‘pro 
rata’ principu, koji u osnovi nema tržišni karakter i favorizira postojeće inkubente, dajući 
svakom od njih odgovarajući dio raspoloživih prekograničnih kapaciteta. Kapaciteti su se 
dodjeljivali na godišnjoj, mjesečnoj i dnevnoj osnovi.  

DERK je tokom 2009. godine u skladu sa Privremenim pravilima, donosio zaključke o 
raspodjeli sredstava po osnovu naknada za nekorištenje dodijeljenih prekograničnih 
prenosnih kapaciteta kojima je određivao uplatioce i korisnike sredstava, te njihovu 
namjenu. Namjena ovih sredstava bila je, u skladu sa Propisom 1228/2003/EC Evropskog 
parlamenta i Vijeća od 26. juna 2003. godine o uslovima pristupa mreži za prekograničnu 
trgovinu električne energije, za ulaganja u razvoj i izgradnju prekograničnih prenosnih 
kapaciteta BiH prema susjednim zemljama. 

NOS BiH je sačinio i dostavio DERK-u na odobrenje novi Prijedlog pravilnika o dodjeli prava 
na korištenje prekograničnih prenosnih kapaciteta koji je baziran na tržišnim principima. 
Dodjela se obavlja putem eksplicitnih aukcija u kojima se nadmeću vlasnici licence za 
međunarodnu trgovinu, čime se maksimizira tržišna vrijednost prenosnih kapaciteta. U 
2010. godini planiran je početak dodjele kapaciteta u skladu sa novim pravilima i to na 
godišnjem, mjesečnom i dnevnom nivou. 

3.1.2 Regulisanje aktivnosti prenosnih i distributivnih kompanija 

3.1.2.1 Regulisanje aktivnosti prenosne kompanije i operatora sistema 

Između ostalog, među nadležnosti i ovlaštenja Državne regulatorne komisije za električnu 
energiju spada i odobravanje, nadziranje i stavljanje na snagu tarifa i tarifnih 
metodologija za prenos i regulaciju pomoćnih usluga. 

DERK je donio Metodologiju za izradu tarifa za usluge prenosa električne energije, rad 
nezavisnog operatora sistema i pomoćne usluge. Metodologijom se utvrđuje struktura tarifa 
i način njihovog određivanja za djelatnosti prenosa električne energije, upravljanja 
prenosnom mrežom i pružanja pomoćnih usluga. 

Metodologija se zasniva na metodi tradicionalne regulacije (‘cost of service’ - trošak 
usluge) u kojoj regulator regulisanoj kompaniji odobrava potreban godišnji prihod, 
dovoljan da pokrije opravdane troškove kompanije, i izračunava tarife prema fizičkim 
pokazateljima koji su definisani godišnjim elektroenergetskim bilansom. Primjena 
Metodologije osigurava da su odobrene tarife transparentne, nediskriminirajuće i 
zasnovane na opravdanim troškovima rada i održavanja (‘cost reflected’), da podstiču 
energetsku efikasnost, stvaraju stabilne odnose na tržištu električne energije, podstiču 
razvoj regulisane djelatnosti, uvažavaju zaštitu okoline i da odražavaju standarde 
uobičajene u međunarodnoj praksi. U okviru donošenja metodologije utvrđena je forma i 
sadržaj obrazaca za dostavljanje podataka u tarifnom postupku. U pravilu, regulatorni 
period traje jednu godinu. 

Kada se radi o mrežnim tarifama za distribuciju električne energije, ove tarife su u 
nadležnosti entitetskih regulatornih komisija (FERK i RERS) i donose se u tarifnom postupku 
u skladu sa tarifnim metodologijama koje su razvile ove komisije. Tarifni stavovi za 
korištenje distributivne mreže obuhvataju troškove distributivne mreže i distributivnih 
gubitaka kao i cijene korištenja prenosne mreže, troškove rada Nezavisnog operatora 
sistema u BiH i troškove pomoćnih usluga koje određuje DERK. I tarife za korištenje 
distributivne mreže zasnovane su na principima tradicionalne regulacije 
(‘cost of service’ - trošak usluge). Utvrđen potreban prihod sastoji se od opravdanih 
troškova pogona, održavanja, upravljanja i razvoja mreže, troškova opravdanih gubitaka 
električne energije i povrata na kapital. 

Regulator utvrđuje u tarifnom postupku opravdanost zahtjeva, te na osnovu toga donosi 
konačne cijene, odnosno tarifne stavove. Regulator odluku donosi samostalno, nezavisno 
od bilo koje druge vladine agencije. Dužina trajanja regulatornog perioda nije posebno 
propisana, a tarifni postupak se pokreće ili na inicijativu regulisanih preduzeća ili na 
inicijativu regulatora. Za izračunavanje tarifnih stavova koriste se tehnički i finansijski 
podaci i dokumentacija koju distributivne kompanije dostavljaju regulatoru u skladu sa 
Pravilnikom za tarifnu metodologiju i tarifne postupke, kao i Pravilnikom o izvještavanju u 
propisanim vremenskim intervalima, kao i u samom tarifnom postupku. Na osnovu ovih 
podataka regulator sagledava obim, vrstu i kvalitet usluga koje distributivne kompanije 
pružaju svojim korisnicima, kao i troškove njihovog poslovanja, odnosno njihovu 
opravdanost. Opravdanost troška procjenjuje se prema prirodi troška analizom 
svrsishodnosti, analizom količine i cijene i uporednom analizom (‘benchmarking’). 

Većina svih prekida snabdijevanja događa se u distributivnom sistemu. Stoga i najveća 
odgovornost za pouzdanost snabdijevanja pada upravo na distributivne mreže. Međutim, ne 
smiju se zanemariti ni takvi događaji u prenosnom sistemu, jer za posljedicu imaju prekid 
snabdijevanja velikog broja potrošača, a ponekad i potpuni kolaps dijela ili čitavog 
sistema. Stoga je važno da pouzdanost prenosnog sistema bude na vrlo visokom nivou.  

Uvažavajući činjenicu da je Elektroprenos BiH vlasnik i svih trafostanica 110/x kV, pa time 
i SN odvoda u tim trafostanicama koji uglavnom imaju distributivnu funkciju, praćenje 
prekida napajanja na ovom nivou dolazi do izražaja. S tim u vezi, Elektroprenos BiH vrši 
prikupljanje i obradu podataka koji se odnose na tehnički aspekt rada prenosnog sistema.  

Ti podaci se prezentuju kroz pokazatelje kontinuiteta napajanja potrošača: SAIFI i SAIDI i 
ENS. Pokazatelj SAIFI (eng. System Average Interruption Frequency Index) označava 
prosječan broj prekida napajanja po potrošaču tokom godine. Pokazatelj SAIDI (eng. 
System Average Interruption Duration Index) označava prosječno trajanje prekida po 
potrošaču u minutama po godini. Prekidi u isporuci se dijele na kratkotrajne čije je 
trajanje manje od tri minute i dugotrajne čije je trajanje tri minute i duže. Dugotrajni 
prekidi obuhvataju planirane (najavljene) i neplanirane (nenajavljene) prekide.  

U tabeli 3. prikazani su pokazatelji za SAIDI usljed zastoja na prenosnoj mreži, tj. mreži u 
nadležnosti Elektroprenosa BiH, dok su pokazatelji za SAIDI na prenosnoj mreži uključujući 
i ispade SN odvoda usljed kvarova na distributivnoj mreži dati u tabeli 4. 

 

Tabela 3. SAIDI pokazatelji za prenosnu mrežu 

Godina 2008 2009 

Planirani zastoji (min/kupcu) 324,46 503,58 

Neplanirani zastoji (min/kupcu)  77,14 103,03 

Ukupno  401,59 606,60 

Tabela 4. SAIDI pokazatelji za prenosnu mrežu uključujući i ispade SN odvoda uzrokovanih 
zastojima u distributivnoj mreži 

Godina 2008 2009 

Planirani zastoji (min/kupcu) 810,02 847,61 

Neplanirani zastoji (min/kupcu) 661,66 877,17 

Ukupno  1.471,68 1.724,78 

 

Nezavisno od Elektroprenosa BiH, slične indekse prikupljaju sve tri elektroprivrede u BiH 
na distributivnom nivou, odnosno na naponskim nivoima 35, 20 i 10 kV. Pokazatelji tipa 
SAIFI i SAIDI su dobijeni praćenjem broja i trajanja zastoja u objektima Elektroprenosa BiH, 
koji su za posljedicu imali prekid snabdijevanja kupaca direktno priključenih na prenosnu 
mrežu i/ili beznaponsko stanje srednjenaponskih odvoda u trajanju dužem od tri minute.  

Neisporučena električna energija (ENS) usljed zastoja na prenosnoj mreži prikazana je u 
tabeli 5. 

 

Tabela 5. Neisporučena električna energija usljed zastoja na prenosnoj mreži (kWh) 

Godina 2008 2009 

Planirani zastoji  2.991.660 2.252.227 

Neplanirani zastoji  1.526.602 1.570.863 

Ukupno  4.518.263 3.823.090 

 

I pored toga što je vremensko trajanje zastoja u 2009. godini povećano u odnosu na 
prethodnu godinu, iznos neisporučene energije je manji u odnosu na 2008. godinu. 
Prikupljanje i obrada podataka o raspoloživosti i pouzdanosti sistema je neophodan, 
dugotrajan, kontinuiran proces, koji predstavlja važan aspekt kvantitativne ocjene rada 
elektroenergetskog sistema u cjelini. Raspoloživi podaci predstavljaju jedan od značajnih 
osnova u planiranju razvoja elektroenergetske infrastrukture. 

Prema uslovima licenci NOS BiH i Elektroprenos BiH su dužni javno objavljivati informacije 
koje se odnose na usluge u nadležnosti ovih kompanija. Na internet stranici Nezavisnog 
operatora sistema nalaze se informacije o potrošnji i proizvodnji električne energije na 
tekući dan, grafici potrošnje i proizvodnje, graf odstupanja kao i arhiva ovih podataka za 
bilo koji dan u prošlosti, informacije o Indikativnom planu proizvodnje, informacije o 
aukcijama, prekograničnim kapacitetima i mnoga druga obavještenja. 

Na internet stranici elektroprenosne kompanije pored opštih informacija o samoj 
kompaniji nalaze se i druge informacije koje se odnose na tehničke podatke o 
dalekovodima i trafostanicama u nadležnosti kompanije, mapa elektroenergetskog sistema 
BiH, legislativa, oglasi, obavijesti o postupcima nabavki itd. 

3.1.2.2 Pomoćne usluge/balansiranje 

Model pružanja i korištenja pomoćnih usluga u elektroenergetskom sistemu BiH definisan je 
Metodologijom za izradu tarifa za usluge prenosa električne energije, nezavisnog 
operatora sistema i pomoćne usluge i Odlukom o određivanju tarifa za pomoćne usluge. U 
ovako koncipiranom modelu se na jednoj strani nalaze pružaoci pomoćnih usluga (vlasnici 
licence za proizvodnju), a na drugoj korisnici (licencirani snabdjevači i kvalifikovani kupci 
direktno priključeni na prenosnu mrežu). U ovoj fazi prestrukturiranja elektroenergetskog 

sektora broj učesnika u sistemu pomoćnih usluga je reduciran i praktično sveden na tri 
postojeće elektroprivrede, kvalifikovane kupce (“Aluminij” Mostar) i “Komunalno Brčko”. 
Ovo su ujedno i subjekti koji se pojavljuju u finansijskom obračunu, pri čemu se 
elektroprivrede (kao balansno odgovorne strane) nalaze i na strani potraživanja i na strani 
plaćanja, a kvalifikovani kupci i “Komunalno Brčko” samo na strani plaćanja. 

Nezavisni operator sistema u Bosni i Hercegovini u modelu pomoćnih usluga daje naloge 
proizvodnim jedinicama u cilju pružanja ovih usluga u situacijama kada je to angažiranje 
neophodno kako bi se osigurao rad u definisanim tehničkim okvirima i sačuvala sigurnost 
elektroenergetskog sistema.  

Nedozvoljena odstupanja na satnoj osnovi svake balansno odgovorne strane obračunavaju 
se i plaćaju u skladu sa odredbama Tržišnih pravila. Za obračun cijena nedozvoljenih 
odstupanja, u skladu sa Tržišnim pravilima, NOS BiH koristi regulisane cijene energije na 
pragu proizvodnih jedinica u BiH. 

NOS BiH, po prijemu satnih nominacija, za sve periode poravnanja narednog dana (program 
razmjene) izračunava i objavljuje cijenu debalansa koja se primjenjuje u toku narednog 
dana. 

Postoji jedna cijena debalansa za sate u kojima kontrolno područje BiH raspolaže sa 
viškom snage/energije, odnosno sate u kojima je sistem ‘dug’ i druga cijena debalansa za  
sate u kojima kontrolnom područje BiH nedostaje snage/energije, odnosno sate u kojima 
je sistem ‘kratak’. U satu u kojem je regulaciona greška kontrolnog područja negativna, 
smatra se da je sistem ‘kratak’. U satu u kojem je regulaciona greška kontrolnog područja 
pozitivna, smatra se da je sistem ‘dug’. 

‘Visoka cijena debalansa’ (VCDd) za dan d je jednaka regulisanoj cijeni energije najskuplje 
proizvodne jedinice nominovane za taj dan d i koristi se u toku perioda poravnanja u 
kojima je sistem ‘kratak’. ‘Niska cijena debalansa’ (NCDd) za dan d je jednaka regulisanoj 
cijeni energije najjeftinije proizvodne jedinice nominovane za taj dan d i primjenjuje se u 
toku onih perioda poravnanja u kojima je sistem ‘dug’. 

Neželjena odnosno nedozvoljena odstupanja od dnevnog rasporeda su krajem 2008. i 
početkom 2009. godine dostigla drastične razmjere, što je narušilo normalan rad sistema i 
izazivalo reakciju koordinatora UCTE bloka. Stoga je DERK insistirao na uvođenju obračuna 
i plaćanja za neželjena odstupanja na način predviđen Tržišnim pravilima. Od tada (1. april 
2009. godine), po navodima svih učesnika u sektoru, ova odstupanja su ipak svedena u 
prihvatljivije okvire što se može vidjeti na slici 4. 

  (MWh/h) 

 
  

Slika 4. Neželjena satna odstupanja BiH prema interkonekciji u 2009. godini 

Iako je sistem pružanja i korištenja pomoćnih usluga u 2009. godini solidno funkcionisao, 
ipak, postoji prostor za poboljšanje i uklanjanje uočenih nedostataka, te je za očekivati da 
će u narednom periodu, uz izraženu spremnost ključnih učesnika, sistem pružanja 
pomoćnih usluga biti podignut na viši nivo. 

3.1.2.3 Regulisanje aktivnosti kompanija u distributivnoj djelatnosti 

Regulisanje kvaliteta usluge i unapređenje pouzdanosti sistema za distribuciju električne 
energije proizilazi iz zakonske nadležnosti entitetskih regulatornih komisija. 

Opštim uslovima kvalitet snabdijevanja se definiše kao: 

 Kontinuitet isporuke električne energije (sposobnost, adekvatnost elektroenergetske 
mreže da osigura kontinuitet napajanja električnom energijom u određenom 
vremenskom periodu, iskazan pokazateljima kontinuiteta u isporuci), 

 Kvalitet komercijalne usluge (nivo pružanja usluga distributera, odnosno snabdjevača 
propisanih Opštim uslovima) i 

 Kvalitet napona napajanja (standard za kvalitet napona napajanja predstavljaju 
nominalni naponski nivoi u tački napajanja i odstupanja od nominalnih vrijednosti, 
nominalne vrijednosti frekvencije i dozvoljeno odstupanje, te druge karakteristike 
napona (talasni oblik, simetričnost faznih vrijednosti i slično), sa propisanim 
dozvoljenim odstupanjima). 

Uslovima izdatih dozvola za obavljanje djelatnosti distribucije električne energije korisnici 
dozvola su obavezani da osiguraju pouzdano i kvalitetno napajanje krajnjih kupaca 
električnom energijom, preduzimaju sve potrebne mjere kojim bi se poboljšali pokazatelji 
pouzdanosti i kvaliteta, vode evidenciju i formiraju bazu podataka o pokazateljima 
kontinuiteta isporučene električne energije i kvaliteta pruženih usluga i izrađuju redovne 
godišnje izvještaje o ovim pokazateljima koji treba da su dostupni javnosti putem vlastite 
internet stranice. 

Navedene propisane obaveze imaju ‘opšti’ karakter, a efikasno regulisanje kvaliteta usluge 
je veoma kompleksan zadatak koji podrazumijeva prethodno uspostavljanje standarda 
kvaliteta na bazi podataka o pokazateljima koji definišu kvalitet isporuke električne 
energije. Od posebnog je značaja kontinuirano prikupljanje pouzdanih podataka o 
kontinuitetu isporuke i o indikatorima komercijalne usluge u reprezentativnom vremenu 
koje prethodi utvrđivanju standarda kvaliteta. Nakon toga moguće je uvođenje stimulacija, 
odnosno penala kod određivanja tarifa i uvođenje plaćanja naknade pogođenim kupcima na 
osnovu utvrđenih standarda. Taj reprezentativni period bi trebao da traje od tri do pet 
godina. 

Vrijednosti pokazatelja (indikatora) SAIDI za pojedine licencirane subjekte u djelatnosti 
distribucije električne energije u 2009. godini u minutama po krajnjem kupcu date su u 
tabeli 6, iz koje se može primjetiti da su SAIDI pokazatelji nekoliko puta lošiji nego u 
evropskim zemljama, gdje su vrijednosti za neplanirani SAIDI između 50 i 250, a za 
planirani SAIDI između 10 i 200 minuta po krajnjem kupcu godišnje. 

Dio kvaliteta snabdijevanja je i kvalitet komercijalne usluge, a odnosi se na vrednovanje 
usluga koje distributer/snabdjevač pruža krajnjim kupcima električne energije, (npr. rok 
priključenja objekta na distributivnu mrežu, informacije o priključenju i iznosu naknade za 
priključenje), obnovu napajanja u slučaju kvara koji pogađa samo jednog krajnjeg kupca 
(npr. zamjena osigurača na priključku krajnjeg kupca), rješavanje pritužbi na kvalitet 
napona i mjerenje električne energije, kontakt sa krajnjim kupcima (neposredno, pismeno 
ili preko telefona - vrijeme čekanja), očitanja brojila i ispostava računa (učestalost). 

Uslužni centri su formirani u okviru svih subjekata koji obavljaju djelatnost distribucije, a 
njihova funkcija je kontakt sa krajnjim kupcima i efikasno rješavanje prigovora i žalbi. 
Operatori distributivnog sistema su na svojim internet stranicama i u prostorijama uslužnog 
centra dužni da objave tarifne stavove za korisnike distributivnog sistema električne 
energije, tarifne stavove za nekvalifikovane kupce električne energije, Opšte uslove za 
isporuku i snabdijevanje električnom energijom, Distributivna mrežna pravila i naknade za 
priključenje krajnjih kupaca na elektrodistributivnu mrežu. Osim toga tu se mogu naći i 
druge korisne informacije za krajnje potrošače kao npr. razne vrste obrazaca za 
podnošenje zahtjeva, upute kako doći do priključka za električnu energiju, rješavanje 
prigovora. 

3.1.3 Efektivno razdvajanje 

Prenos električne energije je monopolska djelatnost, te zbog toga mora biti regulisana 
kako bi se obezbijedilo korištenje mreže za sve korisnike na jednakopravan i transparentan 
način po regulisanim cijenama. Od posebnog je značaja da prenosna djelatnost bude 
razdvojena od ostalih elektroenergetskih djelatnosti u posebne kompanije (upravljačko-
funkcionalno i pravno razdvajanje) kako bi se obezbijedila nepristrasnost u pružanju 
usluga. Razdvajanje prenosne djelatnosti od tržišnih djelatnosti proizvodnje i 
snabdijevanja obezbijeđeno je organizovanjem dvije posebne kompanije na nivou Bosne i 
Hercegovine, i to: Elektroprenos Bosne i Hercegovine, Banja Luka i Nezavisni operator 
sistema Bosne i Hercegovine, Sarajevo.  

Djelatnost distribucije se još uvijek obavlja unutar pravnih subjekata u kojima se obavlja i 
djelatnost snabdijevanja tarifnih kupaca što je slučaj u RS i Brčko DBiH, odnosno unutar 
pravnih subjekata koji obavljaju djelatnost proizvodnje i snabdijevanja što je slučaj u 
FBiH. 

U toku 2009. godine došlo je do spajanja Elektroprivrede BiH, Sarajevo sa sedam 
kompanija - rudnika uglja. 

 

3.2 Pitanja konkurencije 

3.2.1 Opis veleprodajnog tržišta 

Na veleprodajnom tržištu trguje se električnom energijom koja nije namijenjena za 
krajnju potrošnju već za dalju prodaju. Veleprodajno tržište također uključuje i sve forme 
prekogranične trgovine električnom energijom. 

Tabela 6. SAIDI pokazatelji za distributivnu mrežu (min/kupcu) 

Distributer planirani zastoji  neplanirani zastoji  Ukupno  

Elektrokrajina 914 1.302 2.216 

Elektro Bijeljina 1.096 2.034 3.130 

Elektro Doboj 322 320 642 

Elektrodistribucija Pale 462 3.364 3.826 

Elektro Hercegovina 510 1.437 1.947 

Elektroprivreda HZHB     1.221 

Elektroprivreda BiH     1.440 

Kao učesnici na veleprodajnom tržištu električne energije u Bosni i Hercegovini pojavljuju 
se proizvođači, trgovci i snabdjevači, a pod uslovom da su pribavili odgovarajuće dozvole 
za obavljanje djelatnosti koje izdaju regulatorne komisije u BiH u skladu sa svojim 
nadležnostima. 

Pošto u Bosni i Hercegovini ne postoji trgovanje na organizovanom, odnosno 
institucionalnom tržištu (berzi), trgovanje električnom energijom odvija se na osnovu 
bilateralnih ugovora pa se može govoriti o postojanju bilateralnog veleprodajnog tržišta.  

3.2.1.1 Proizvođači 

Cjelokupna proizvodnja električne energije u Bosni i Hercegovini odvija se u 
hidroelektranama i termoelektranama na ugalj. Najveći dio ovih objekata pušten je u 
pogon u vremenu od 1955. do 1989. godine u periodu intenzivne izgradnje 
elektroenergetskih kapaciteta u Bosni i Hercegovini. Svi blokovi u termoelektranama 
dimenzionisani su za rad sa domaćim ugljevima energetske vrijednosti 8.000-12.000 kJ/kg 
(lignit) i 14.000-17.000 kJ/kg (mrki ugalj).  

Od ukupno instalisanih 3.834 MW, više od 98% proizvodnih kapaciteta nalazi se u posjedu 
tri dominantne kompanije: EP BiH, EP HZHB i ERS. Ostatak čine nezavisni proizvođači u 
čijem posjedu je dvadesetak malih hidroelektrana, te proizvođači koji proizvode električnu 
energiju za vlastite potrebe, a viškove plasiraju u elektroenergetski sistem: Natron-Hayat 
Maglaj, GIKIL Lukavac, Birač Zvornik i KJKP Rad Sarajevo. 

Prema važećim propisima nezavisni proizvođači mogu sklopiti ugovor o prodaji električne 
energije sa snabdjevačem tarifnih kupaca ili sa korisnikom dozvole za trgovinu i 
snabdijevanje kupaca na teritoriji Bosne i Hercegovine.  

U okviru Mješovitog holdinga “Elektroprivreda Republike Srpske” proizvođači električne 
energije posluju kao zavisna pravna lica. Dio energije koju proizvode ova preduzeća u 
sistemu javne usluge, proporcionalno učešću u ukupnoj proizvodnji, odlazi na 
snabdijevanje tarifnih kupaca, a višak proizvedene energije kompanija plasira na tržište na 
osnovu bilateralnih ugovora o kupoprodaji električne energije koje matično preduzeće 
zaključuje sa trgovcima ili snabdjevačima električnom energijom. 

U tabeli 7. dat je pregled proizvodnih instalisanih kapaciteta prema obliku i vlasništvu, a u 
tabeli 8. dati su osnovni podaci o svim proizvodnim objektima u Bosni i Hercegovini. 

 

Tabela 7. Pregled proizvodnih instalisanih kapaciteta prema obliku i vlasništvu (MW) 

Elektrane EP BiH EP HZHB ERS 
Nezavisni 

proizvođači 
Ukupno 

Hidroelektrane > 5 MW 514,400 792,600 720,000   2.027,000 

Hidroelektrane < 5 MW 3,366   5,900 20,141 28,973 

Termoelektrane 1.125,000   600,000   1.725,000 

Industrijske elektrane       52,500 52,500 

Gasne elektrane       0,298 0,298 

Ukupno 1.642,766 792,600 1.325,900 72,939 3.834,205 

 

Nezavisni proizvođači imaju zaključene kupoprodajne ugovore sa snabdjevačima tarifnih 
kupaca koji se nalaze u okviru kompanija koje su nadležne za područje gdje su elektrane 
locirane. Kupoprodajnim ugovorima koje su zaključile elektroprivredne kompanije sa ovim 
nezavisnim proizvođačima definisani su uslovi prodaje i cijena električne energije. 

Tabela 8. Osnovni podaci o proizvodnim objektima u Bosni i Hercegovini 

Elektrana Općina Vlasništvo 
Godina pušta-

nja u pogon 
Instalisana 

snaga (MW) 
Proizvodnja 
2009 (GWh) 

HE Jablanica Jablanica EP BiH 1955 180,000 829,627 

HE Grabovica Mostar EP BiH 1982 115,000 319,520 

HE Salakovac Mostar EP BiH 1982 210,000 482,085 

HE Mostar Mostar EP HZHB 1987 72,000 257,330 

HE Jajce 1 Jajce EP HZHB 1957 60,000 232,640 

HE Jajce 2 Jajce EP HZHB 1954 30,000 166,720 

HE Rama Prozor EP HZHB 1968 160,000 805,820 

PHE Čapljina Čapljina EP HZHB 1979 440,000 386,280 

HE Peć Mlini Grude EP HZHB 2008 30,600 91,030 

HE na Trebišnjici* Trebinje ERS 1965-1981 287,000 1.236,644 

HE na Drini Višegrad ERS 1989 315,000 1.054,136 

HE na Vrbasu Mrkonjić Grad ERS 1982 110,000 286,581 

HE Bogatići Trnovo ERS 72%, EP BiH 28% 1947 8,000 27,079 

HE Mesići Rogatica ERS 1950 3,000 19,280 

HE Tišča Vlasenica ERS 1990 2,000 5,521 

HE Vlasenica Vlasenica ERS 1950 0,900 4,210 

TE Tuzla Tuzla EP BiH 1964-1978 715,000 3.325,631 

TE Kakanj Kakanj EP BiH 1956-1988 410,000 1.907,973 

TE Ugljevik Ugljevik ERS 1985 300,000 1.559,004 

TE Gacko Gacko ERS 1983 300,000 1.434,021 

MHE Una Kostela Bihać EP BiH 1952-1954 9,400 43,755 

MHE Krušnica Bosanska Krupa EP BiH 1905 0,460 1,474 

MHE Bihać Bihać EP BiH 1911 0,160 0,959 

MHE Snježnica Teočak EP BiH 2002 0,422 0,755 

MHE Osanica Foča-Ustikolina EP BiH 1998 0,994 2,908 

MHE Hrid Stari Grad (Sarajevo) EP BiH 1918 0,400 0,000 

MHE Modrac Lukavac Nez. proizv. 51%, EP BiH 49% 1998 1,898 8,683 

MHE Botun Fojnica Nezavisni proizvođač 2005 1,109 3,058 

MHE Majdan Fojnica Nezavisni proizvođač 2005 2,802 6,675 

MHE Jezernica Fojnica Nezavisni proizvođač 2005 1,376 3,807 

MHE Mujakovići Fojnica Nezavisni proizvođač 2005 0,805 5,744 

MHE Jelići Gornji Vakuf Nezavisni proizvođač 2005 1,350 4,345 

MHE Sastavci Gornji Vakuf Nezavisni proizvođač 2005 0,800 1,910 

MHE Bila voda Jajce Nezavisni proizvođač 2006 0,055 0,264 

MHE Mošćani Travnik Nezavisni proizvođač 2006 0,708 2,487 

MHE Duboki potok Gornji Vakuf Nezavisni proizvođač 2005 0,850 2,360 

MHE Prusac 1 Donji Vakuf Nezavisni proizvođač 2006 0,647 3,156 

MHE Pogledala Fojnica Nezavisni proizvođač 2007 0,690 2,404 

MHE Pršljanica Bugojno Nezavisni proizvođač 2008 0,200 0,893 

MHE Osanica 4 Goražde Nezavisni proizvođač 2008 0,630 0,487 

MHE Torlakovac Donji Vakuf Nezavisni proizvođač 2008 0,470 1,664 

MHE Trešanica 4 Konjic Nezavisni proizvođač 2008 1,200 3,265 

MHE Mujada Donji Vakuf Nezavisni proizvođač 2009 1,281 5,518 

MHE Čemernica Pale-Prača Nezavisni proizvođač 2009 0,500 1,197 

MHE Vitez 1 Vitez Nezavisni proizvođač 2006 1,200 4,470 

MHE Buk Široki Brijeg Nezavisni proizvođač 1991 0,140 0,765 

MHE Divič Kotor Varoš Nezavisni proizvođač 2005-2008 2,280 4,080 

MHE Štrpci Rudo Nezavisni proizvođač 1998 0,080 0,260 

KJKP “Rad” Novi Grad (Sarajevo) Nezavisni proizvođač 2001 0,298 0 

Global Ispat Lukavac Nezavisni proizvođač 1958 16,500 10,833 

Natron-Hayat Maglaj Nezavisni proizvođač 1981 31,000 2,207 

Birač Zvornik Zvornik Nezavisni proizvođač 1978 5,000 0 

*uključena snaga jednog agregata u HE Dubrovnik 

U 2009. godini u Bosni i Hercegovini je ostvarena ukupna proizvodnja od 14.561,52 GWh, 
od čega je 99,48% proizvedeno od strane dominantnih proizvođača (EP BiH, ERS i EP HZHB), 
a ostatak od 0,48%, odnosno 76,28 GWh je proizvodnja nezavisnih proizvođača. Struktura 
proizvedene električne energije u Bosni i Hercegovini za 2009. godinu data je u tabeli 9. 

 

Tabela 9. Struktura proizvedene električne energije (MWh) 

Elektrane EP BiH EP HZHB ERS Nezavisni 
proizvođači 

Ukupno 

Hidroelektrane > 5 MW 1.682,566 1.939,820 2.596,860   6.219,246 

Hidroelektrane < 5 MW 10,351   29,012 63,237 102,600 

Termoelektrane 5.233,604   2.993,025   8.226,629 

Industrijske elektrane       13,040 13,040 

Gasne elektrane         0,000 

Ukupno 6.926,521 1.939,820 5.618,897 76,277 14.561,515 

 

Potrebno je istaći da u okviru MH “Elektroprivreda Republike Srpske” posluje 9 licenciranih 
proizvodnih preduzeća (2 termoelektrane koje u svom sastavu imaju rudnike uglja, 3 veće 
hidroelektrane i 4 male hidroelektrane) koja na tržištu ne nastupaju samostalno već u 
okviru Matičnog preduzeća koje posjeduje dozvolu za trgovinu i snabdijevanje na 
unutrašnjem tržištu i dozvolu za međunarodnu trgovinu. Kompanije EP BiH i EP HZHB pored 
licence za proizvodnju posjeduju i licence za distribuciju i snabdijevanje, te licence za 
međunarodnu trgovinu. 

Ako se posmatra koncentracija na tržištu Bosne i Hercegovine, može se zaključiti da je, u 
odnosu na uže i šire okruženje, stanje povoljno jer učešće najvećeg proizvođača EP BiH 
iznosi 47,57%. Ipak, treba uzeti u obzir da svaka od elektroprivreda ima dominantan 
položaj na svom maloprodajnom tržišnom području, jer se zbog svoje tržišne snage i malog 
broja nezavisnih proizvođača mogu ponašati u značajnoj mjeri nezavisno od stvarnih ili 
mogućih konkurenata. U situaciji kada još uvijek postoje regulisane cijene električne 
energije za krajnje kupce, ograničena je i zloupotreba dominantnog položaja 
elektroprivreda na relevantnom tržištu, što može djelovati kao paradoks.  

Izračunavanje Herfindahl-Hirschmanovog indeksa (HHI) za instalisani kapacitet daje iznos 
od 3462, a za proizvedenu energiju 3929, pa se može dati ocjena da na tržištu Bosne i 
Hercegovine postoji visoka koncentracija, jer ove brojke uveliko nadmašuju iznos od 1800 
koji se uzima kao granična vrijednost između umjerene i visoke koncentracije. 

3.2.1.2 Trgovci 

Trgovci električnom energijom su energetski subjekti, vlasnici dozvole za obavljanje 
djelatnosti trgovine i snabdijevanja električnom energijom na teritoriji BiH koju izdaje 
Regulatorna komisija za energetiku Republike Srpske, odnosno dozvole za snabdijevanje 
drugog reda koju izdaje Komisija za električnu energiju u Federaciji Bosne i Hercegovine i 
vlasnici dozvole za obavljanje djelatnosti međunarodne trgovine koju izdaje Državna 
regulatorna komisija za električnu energiju.  

U 2009. godini vlasnici dozvole za trgovinu na teritoriji Bosne i Hercegovine obavljali su 
kupovinu i prodaju električne energije kako na unutrašnjem tržištu BiH, tako i u 
prekograničnoj trgovini a na osnovu zaključenih bilateralnih ugovora sa proizvođačima u 
sastavu tri postojeće kompanije u BiH (ERS, EP BiH i EP HZHB) i međusobno.  

U Bosni i Hercegovini pad potrošnje u odnosu na 2008. godinu iznosio je 4,9% ili u 
apsolutnom iznosu oko 600 GWh. Pri tome je distributivna potrošnja porasla za 2,3%, a 
potrošnja velikih kupaca smanjena je za 26,9%. U ovom smanjenju najveći udio imala su 
dva najveća kupca električne energije u BiH: Aluminij Mostar i Mittal Steel Zenica. Aluminij 
Mostar kao jedini kvalifikovani kupac u 2009. godini ostvario je za 28% ili za 347 GWh 
manju potrošnju u odnosu na 2008. godinu. 

Značajni viškovi u proizvodnji električne energije uticali su na povećanje obima trgovanja 
na domaćem tržištu električne energije. Za ilustraciju dat je prikaz trgovačkih transakcija 
u martu 2009. godine (slika 5). 

 

 

 
 

Slika 5. Trgovačke transakcije u martu 2009. godine 
 

 

Ukupna energija kojom se trgovalo na veleprodajnom tržištu unutar BiH u 2009. godini 
iznosila je 4.827 GWh. Ovo je ukupan iznos energije koji su subjekti licencirani za trgovinu 
kupili, odnosno prodali u međusobnim bilateralnim transakcijama. Od elektroprivrednih 
kompanija najveći obim trgovanja je ostvarila Elektroprivreda BiH, a od čisto trgovačkih 
kompanija EFT Trebinje, zatim Rudnap Banja Luka i Atel Sarajevo. Ukupan obim 
unutrašnjih trgovinskih transakcija svih licenciranih trgovaca dat je u tabeli 10.  

Intenzivna prekogranična trgovina se odvija zahvaljujući snažnoj povezanosti sistema Bosne 
i Hercegovine sa susjednim elektroenergetskim sistema. Na taj način omogućen je plasman 
električne energije u zemlje regiji koje imaju izražen deficit. 

Rekordan izvoz u 2009. godini rezultirao je povećanim brojem prekograničnih trgovačkih 
transakcija. Ovim transakcijama je obuhvaćen veliki broj trgovaca koji električnu energiju 
preuzimaju na granici BiH sa susjednim zemljama. Na slici 6. dat je pregled učesnika u 
prekograničnoj trgovini po granicama Bosne i Hercegovine, a u tabeli 12. obim 
međunarodnih transakcija. 

Tabela 10. Obim unutrašnjeg trgovanja po subjektima (MWh) 

Trgovac Kupovina  Prodaja 

EFT 1.300.353 653.856 

EP BiH 105.234 1.648.657 

ERS 11.816 1.256.895 

ATEL 515.950 513.880 

EP HZHB 644.037 248.296 

KORLEA 577.418 190.941 

EZPADA 190.321 1.638 

INTERENERGO 182.714 480 

RUDNAP 1.136.250 309.856 

GEN-I 142.619 2.285 

ČEZ BiH 20.072  

Ukupno 4.826.784 4.826.784 

 

 

 

 
 

Slika 6. Učesnici u prekograničnoj trgovini po granicama 
 

Uobičajeno najveći izvoz ostvaren je prema Crnoj Gori i Hrvatskoj. Od domaćih subjekata 
najveći uvoz je ostvario Aluminij Mostar, koji je za vlastite potrebe uvezao 876 GWh ili 95% 
ukupnog uvoza u 2009. godini, dok su najveći izvoznici bili EP BiH sa 852 GWh i Rudnap 
832 GWh. U tabeli 11. je dat uvoz i izvoz po zemljama (podaci uključuju i tranzit). 

1. EP BiH Sarajevo 
2. ERS Trebinje 
3. EP HZHB Mostar 
4. EFT Trebinje 
5. ATEL Sarajevo 
6. EZPADA Čapljina 
7. RUDNAP Banja Luka 
8. INTERENERGO Sarajevo 
9. ČEZ BiH Sarajevo 

10. KORLEA Sarajevo 
11. GEN-I Sarajevo 
12. BIRAČ Zvornik 
13. ALUMINIJ Mostar 
14. B.S.I. Jajce 

 

1. EZPADA s.r.o. 
2. HEP Trade 
3. HEP d.d. 
4. HSE ADRIA d.o.o. 
5. GEN-I d.o.o. 
6. EFT Switzerland 
7. APT Slovenia 
8. Holding Slovenske El. 
9. EZPADA d.o.o. 

10. ATEL Energy AG 
11. ATEL Hrvatska 
12. INTERENERGO 
13. EFT Hrvatska 
14. RUDNAP Energija 
15. KORLEA d.o.o. 
16. RE ENERGIJA 

1. Elektroprivreda Srbije 
2. EZPADA s.r.o. 
3. EFT Switzerland 
4. HSE Balkan Energy ltd 
5. RUDNAP GROUP ad 
6. GEN-I d.o.o. 
7. ATEL Energy GmbH 
8. E.ON Sales&Trading GmbH 
9. ABS Power AG 

10. RE ENERGIJA d.o.o. 
11. ČEZ a.s. 
12. KORLEA d.o.o. 
13. RE Trading CEE s.r.o. 

1. EFT Switzerland 
2. Holding Slovenske Elektrane 
3. RUDNAP GROUP ad 
4. EZPADA s.r.o. 
5. ATEL Energy GmbH 
6. Trading – EPCG 
7. ABS Power AG 
8. GEN-I d.o.o. 
9. RE Trading CEE s.r.o. 

HRVATSKA 

HRVATSKA 

CRNA GORA 

SRBIJA 

Tabela 11. Uvoz i izvoz električne energije, uključujući tranzit (MWh) 

Zemlja Izvoz Uvoz 

Hrvatska 2.575.677 1.666.579 

Srbija 1.216.416 1.120.294 

Crna Gora 2.232.779 254.001 

Ukupno 6.024.872 3.040.874 

 

Tokom 2009. godine registrovan je tranzit električne energije preko prenosne mreže BiH u 
iznosu od 2.122 GWh. Električnu energiju tranzitiraju međunarodne trgovačke kompanije 
preko svojih registrovanih firmi u BiH. Bosna i Hercegovina učešćem u ITC mehanizmu 
(Mehanizam kompenzacije između operatora prenosnog sistema) ostvaruje prihod po 
osnovu tranzita - za 2009. godinu ostvaren je ukupan prihod od 10.341.109 KM, što daje 
prosječnu naknadu za tranzitiranu energiju od 4,87 KM/MWh, odnosno 2,49 €/MWh. 

 

3.2.1.3 Cijene 

Kako je već spomenuto u Bosni i Hercegovini ne postoji trgovanje električnom energijom 
na organizovanom tržištu (berzi) već se trgovanje odvija na bilateralnom tržištu na bazi 
bilateralnih ugovora koje zaključuju trgovci sa proizvođačima (uglavnom sa tri 
elektroprivrede) ili sa drugim trgovcima. Zbog nepostojanja institucionalnog tržišta ne 
postoji ni sistematsko evidentiranje i objavljivanje veleprodajnih cijena, pa su zbog toga 
sve informacije o tim cijenama poluzvaničnog ili nezvaničnog karaktera. 

Na tržištu električne energije u 2009. godini desile su se značajne promjene u odnosu na 
2008. godinu. Kao posljedica globalne ekonomske krize, svi ekonomski parametri su 

Tabela 12. Pregled međunarodnih transakcija (MWh) 

Trgovac Izvoz Uvoz Tranzit 

EP BiH 851.553 1.690  

EP RS 492.252 9.544  

EP HZHB 134.936 270  

EZPADA 188.683  176.547 

ALUMINIJ  876.000  

RUDNAP 832.284 5.890 190.640 

EFT 664.222 17.725 1.349.667 

INTERENERGO 182.822 588 18.847 

KORLEA 392.669 6.192 48.900 

GEN-I 140.334  321.742 

ATEL 2.286 216 12.648 

ČEZ BiH 20.072  3.768 

Ukupno 3.902.113 918.115 2.122.759 

korigovani naniže što je prouzrokovalo značajan pad potrošnje električne energije u 
jugoistočnoj Evropi. Procjenjuje se da je u ovoj regiji sa godišnjom potrošnjom od oko 
200 TWh smanjenje u 2009. godini iznosilo oko 10 TWh, odnosno 5%.  

Pad potrošnje električne energije zabilježen je prije svega kod velikih kupaca iz 
aluminijske, hemijske i automobilske industrije. Globalni pad potražnje, odnosno stvaranje 
trenutnog suficita električne energije u regiji u kojoj inače u normalnim uslovima rada 
nedostaje električne energije, presudno je uticao na smanjenje cijena na veleprodajnom 
tržištu. Neuobičajeno visok nivo padavina u prošloj godini koji je rezultirao velikim 
dotocima i značajnim povećanjem proizvodnje u hidroelektranama također je doprinio 
smanjenju cijena električne energije na tržištu.  

Za razliku od 2008. godine kada su cijene električne energije na veleprodajnom 
(bilateralnom i berzanskom) evropskom tržištu konstantno rasle i dostizale nivo od 
93,10 €/MWh za garantovanu isporuku (Evropska berza energije - EEX Leipzig), u 2009. 
godini došlo je do značajnog pada cijena električne energije na veleprodajnom tržištu.  

Ostvarene veleprodajne cijene u BiH su sa nivoa od preko 90 €/MWh sredinom 2008. 
godine, pale na vrijednost od 40 €/MWh pa i niže sredinom 2009. godine. Do kraja godine 
cijene su se djelimično oporavile oscilujući u rasponu 45 – 50 €/MWh. 

3.2.2 Opis maloprodajnog tržišta 

3.2.2.1 Snabdjevači 

Snabdjevači električnom energijom su subjekti koji vrše djelatnost snabdijevanja, koja se 
vrši u skladu sa Opštim uslovima za isporuku i snabdijevanje električnom energijom, 
Tarifnim sistemom za prodaju električne energije i ugovorom između snabdjevača i kupca. 

U Bosni i Hercegovini postoje dvije kategorije snabdjevača električnom energijom: 
snabdjevači nekvalifikovanih (tarifnih) kupaca i snabdjevači kvalifikovanih kupaca. 

Snabdjevači nekvalifikovanih kupaca su vlasnici dozvole za snabdijevanje tarifnih kupaca 
koju izdaju RERS i FERK i koji električnu energiju za krajnje kupce dobavljaju i isporučuju 
na regulisan način.  

Na području RS djeluje pet preduzeća iz sastava MH “Elektroprivreda Republike Srpske” 
koja posjeduju dozvolu za snabdijevanje tarifnih kupaca, a koja su ujedno i operatori 
distributivnog sistema na tom području. U Federaciji BiH licencu za obavljanje djelatnosti 
snabdijevanja posjeduju Elektroprivreda BiH Sarajevo i Elektroprivreda HZHB Mostar. Ova 
dva subjekta posjeduju licencu i za obavljanje djelatnosti distribucije električne energije. 

Snabdjevači kvalifikovanih kupaca su korisnici dozvole za obavljanje djelatnosti trgovine i 
snabdijevanja električnom energijom na teritoriji Bosne i Hercegovine koju izdaje RERS, 
odnosno korisnici dozvole za snabdijevanje drugog reda koju izdaje FERK, zavisno od 
sjedišta snabdjevača. Ove dozvole podrazumijevaju prodaju krajnjim kupcima, ali i 
preprodaju električne energije, odnosno veleprodaju.  

U tabeli 13. nalaze se osnovni podaci iz registara licenci za djelatnosti trgovine i 
snabdijevanja električnom energijom. 

Specifična situacija je u pogledu snabdijevanja krajnjih kupaca na području Brčko Distrikta 
BiH na kome ovu uslugu obavlja JP “Komunalno Brčko”. Kako je navedeno u dijelu 2.2 
Izvještaja, u Brčko DBiH još nije ustanovljena regulatorna praksa u djelatnostima 
proizvodnje, distribucije i snabdijevanja električnom energijom, te ova kompanija svoje 
djelatnosti obavlja bez izdate licence. 

Tabela 13. Osnovni podaci iz registara licenci za djelatnosti trgovine i snabdijevanja 

Br. Vlasnik licence Adresa Djelatnost Regulator 

1. 
Uslužno i trgovinsko preduzeće 
“Energy Financing Team” d.o.o. 

Trebinje 

Trebinje, 
Obala Luke Vukalović bb 

Trgovina i snabdijevanje električnom 
energijom na teritoriji BiH RERS 

Međunarodna trgovina električnom 
energijom 

DERK 

2. 
Fabrika glinice “Birač” a.d. 

Zvornik 
Zvornik, 

Karakaj bb 

Trgovina i snabdijevanje električnom 
energijom na teritoriji BiH 

RERS 

Međunarodna trgovina električnom 
energijom DERK 

3. “Rudnap” d.o.o. Banja Luka 
Banja Luka, 

Jevrejska bb, Tržni 
centar Vidović 

Trgovina i snabdijevanje električnom 
energijom na teritoriji BiH RERS 

Međunarodna trgovina električnom 
energijom DERK 

4. 

Mješoviti Holding 
“Elektroprivreda Republike 

Srpske”-Matično preduzeće a.d. 
Trebinje 

Trebinje, 
Stepe Stepanovića bb 

Trgovina i snabdijevanje električnom 
energijom na teritoriji BiH RERS 

Međunarodna trgovina električnom 
energijom 

DERK 

5. “IDIM TRADE” d.o.o. Bijeljina Bijeljina, 
Njegoševa 55 

Trgovina i snabdijevanje električnom 
energijom na teritoriji BiH 

RERS 

6. “EZPADA” d.o.o. Čapljina Čapljina, 
Ante Starčevića 5 

Snabdijevanje električnom energijom II 
reda FERK 

Međunarodna trgovina električnom 
energijom DERK 

7. “Korlea” d.o.o. Mostar Mostar, 
11. lipnja 31 A 

Snabdijevanje električnom energijom II 
reda FERK 

Međunarodna trgovina električnom 
energijom DERK 

8. 
JP Elektroprivreda Bosne i 

Hercegovine d.d. – Sarajevo 
Sarajevo, 

Vilsonovo šetalište 15 

Snabdijevanje električnom energijom II 
reda 

FERK 

Međunarodna trgovina električnom 
energijom 

DERK 

9. 
JP “Elektroprivreda Hrvatske 
zajednice Herceg Bosne” d.d. 

Mostar 

Mostar, 
Zagrebačka 1 

Snabdijevanje električnom energijom II 
reda FERK 

Međunarodna trgovina električnom 
energijom DERK 

10. “Interenergo” d.o.o. Sarajevo 
Sarajevo, 

Fra Anđela Zvizdovića 
1A/9 

Snabdijevanje električnom energijom II 
reda FERK 

Međunarodna trgovina električnom 
energijom DERK 

11. “ČEZ BiH” d.o.o. Sarajevo 
Sarajevo, 

Fra Anđela Zvizdovića 1 

Snabdijevanje električnom energijom II 
reda 

FERK 

Međunarodna trgovina električnom 
energijom 

DERK 

12. “GEN-I” d.o.o. Sarajevo 
Sarajevo, 

Hamdije Kreševljakovića 
7c 

Snabdijevanje električnom energijom II 
reda FERK 

Međunarodna trgovina električnom 
energijom DERK 

13. “Atel BH” d.o.o. Sarajevo Sarajevo, 
Mehmeda Spahe 26 

Snabdijevanje električnom energijom II 
reda FERK 

Međunarodna trgovina električnom 
energijom DERK 

14. “RE Energija” d.o.o. Sarajevo Mostar, 
Zagrebačka 1 

Snabdijevanje električnom energijom II 
reda 

FERK 

15. “Aluminij” d.d. Mostar Mostar, 
Baćevići bb 

Međunarodna trgovina - uvoz električne 
energije za vlastite potrebe 

DERK 

16. “B.S.I.” d.o.o. Jajce Jajce, 
Brune Bušića bb 

Međunarodna trgovina - uvoz električne 
energije za vlastite potrebe DERK 

3.2.2.2 Otvorenost tržišta 

Regulatorne komisije u okviru svojih nadležnosti, putem podzakonskih akata, postepeno 
uspostavljaju regulatorni okvir za otvaranje tržišta u Bosni i Hercegovini. Odlukom DERK-a 
o obimu, uslovima i vremenskom rasporedu otvaranja tržišta električne energije u BiH i 
Pravilnicima FERK-a i RERS-a o sticanju statusa kvalifikovanog kupca iz 2006. godine 
propisani su uslovi, kriteriji i postupak za sticanje statusa kvalifikovanog kupca, te uređena 
prava i obaveze kvalifikovanih kupaca i snabdjevača kvalifikovanih kupaca. Ovim 
dokumentima omogućeno je otvaranje maloprodajnog tržišta električne energije koje se 
do tada, kada su kupci u pitanju, zasnivalo na prodaji električne energije isključivo 
nekvalifikovanim (tarifnim kupcima) po regulisanim cijenama koje utvrđuju regulatorne 
komisije u skladu sa usvojenom metodologijom. 

Pravilnicima o sticanju statusa kvalifikovanog kupca i propisanom dinamikom otvaranja 
tržišta od 1. januara 2008. godine svi kupci, osim kupaca iz kategorije domaćinstva imaju 
mogućnost izbora. U prelaznom periodu otvaranja tržišta kvalifikovani kupac ima pravo 
izbora načina snabdijevanja i pravo da se ponovo snabdijeva kao tarifni kupac ukoliko je 
prethodno koristio pravo izbora i bio snabdijevan kao kvalifikovani kupac. Prelazni period 
traje do 1. januara 2012. godine. 

U 2009. godini samo je jedan kupac koristio mogućnost kupovine električne energije na 
tržištu i to dijelom svoje potrošnje. Radi se o kupcu Aluminij Mostar koji je 876 GWh 
nabavio na tržištu, dok je ostatak od 616,5 GWh nabavljao kao tarifni kupac. Prema tome 
još uvijek se svi kvalifikovani kupci snabdijevaju kao tarifni u skladu sa odredbama 
pravilnika koji im je to pravo omogućio u toku trajanja prelaznog perioda.  

Prema energetskim veličinama iz 2009. godine potrošnja svih kupaca koji imaju mogućnost 
da steknu status kvalifikovanih iznosila je 5.587.994 MWh, a ukupna potrošnja svih kupaca 
je bila 9.973.447 MWh što daje nominalni stepen otvorenosti od 56,03%. Kao što je već 
navedeno samo jedan kupac je nabavljao energiju na tržištu, pa je u skladu s tim stvarni 
stepen otvorenosti u 2009. godini iznosio 8,78%. 

3.2.2.3 Kupci i potrošnja 

U tabeli 14. prikazan je broj kupaca električne energije po pojedinim snabdjevačima i po 
kategorijama potrošnje na dan 31. decembra 2009. godine. 

 

Tabela 14. Broj kupaca električne energije po snabdjevačima i kategorijama potrošnje 

Snabdjevač 110 kV 35 kV 10 kV ostala potrošnja domaćinstva javna rasvjeta Ukupno 

Elektrokrajina 2 3 249 16.204 223.281 95 239.834 

Elektro Bijeljina 1 4 153 5.654 96.228 67 102.107 

Elektro Doboj 2 6 95 5.145 86.084 17 91.349 

Elektrodistribucija Pale   5 61 4.059 51.028 34 55.187 

Elektro Hercegovina   5 28 2.273 25.787 206 28.299 

Elektroprivreda HZHB 3 3 125 14.847 168.805 1.484 185.267 

Elektroprivreda BiH 5 48 556 52.376 630.503 5.031 688.519 

Komunalno Brčko   1 22 4.178 30.318 389 34.908 

Ukupno 13 75 1.289 104.736 1.312.034 7.323 1.425.470 

 

Ukupno u BiH registrovano je 1,425 mil. kupaca, od toga 1,312 mil. su kupci iz kategorije 
domaćinstva ili 92% od ukupnog broja kupaca. Potrebno je istaći da svi navedeni 
snabdjevači obavljaju djelatnost distribucije i djelatnost snabdijevanja tarifnih kupaca na 
strogo definisanom geografskom području, što implicira njihov status inkubenta. Ovome u 

prilog ide već spomenuta činjenica da su svi kupci (izuzev jednog) zadržali status tarifnih i 
da nije zabilježen niti jedan slučaj promjene snabdjevača (switching). 

Tabela 15. daje pregled ukupne potrošnje električne energije u 2008. i 2009. godini sa 
udjelima pojedinih kategorija u ukupnoj potrošnji.  

 

Tabela 15. Potrošnja električne energije u 2008. i 2009. godini 

Kategorije potrošnje 
2008 2009 

(MWh) % (MWh) % 

110 kV 2.897.822 23,8 2.118.368 18,3 

35 kV 467.256 3,8 496.727 4,3 

10 kV 1.210.361 9,9 1.223.914 10,6 

ostala potrošnja 1.579.463 13,0 1.579.248 13,6 

domaćinstva 4.257.444 34,9 4.385.453 37,8 

javna rasvjeta 159.352 1,3 169.736 1,5 

vlastita potrošnja TE i rudnika, pumpanje 14.151 0,1 14.336 0,1 

gubici na distributivnoj mreži 1.280.797 10,5 1.303.034 11,2 

gubici na prenosnoj mreži 326.500 2,7 306.458 2,6 

Potrošnja ukupno 12.193.147 100,0 11.597.275 100,0 

 

Slika 7. pokazuje promjenu neto potrošnje električne energije u Bosni i Hercegovini u 
2009. godini u odnosu na 2008. godinu po kategorijama potrošnje krajnjih kupaca. 
Primjećuje se značajan pad potrošnje kod kupaca koji su priključeni na 110 kV naponskom 
nivou, što je posljedica recesije koja je u 2009. godini značajno pogodila industriju. 

 
Slika 7. Promjena neto potrošnje električne energije (%) 

 

3.2.2.4 Gubici 

Gubici na distributivnoj mreži iznosili su u 2009. godini 1.303 GWh ili 14,23% u odnosu na 
bruto distributivnu potrošnju, što u odnosu na prethodnu godinu kada su gubici iznosili 
14,30% predstavlja neznatno smanjenje. 

Slika 8. Gubici na distributivnoj mreži u 2009. godini 

 

Na slici 8. prikazani su distributivni gubici za sve subjekte koji obavljaju djelatnost 
distribucije električne energije u Bosni i Hercegovini. Posmatrano po licenciranim 
subjektima zapažaju se znatne razlike, jer se gubici kreću u rasponu od 10% do 20%. 

3.2.2.5 Cijene 

Kretanje prosječno ostvarenih cijena električne energije za krajnje kupce u Bosni i 
Hercegovini prikazano je na slici 9. 

 

 
Slika 9. Prosječno ostvarene cijene u BiH (feninga/kWh)  

 

U 2009. godini u Bosni i Hercegovini postignuta je prosječna cijena električne energije za 
krajnje kupce od 12,65 feninga/kWh ili 6,47 €c/kWh. Prosječna ostvarena cijena za 
domaćinstva iznosila je 12,04 feninga/kWh ili 6,16 €c/kWh. U periodu 2004-2009. godina 
prosječna ostvarena cijena električne energije za krajnje kupce rasla je po stopi od 3,8%, 
dok je za domaćinstva ta stopa bila manja i iznosila je 2,7%. 

Na slikama 10. i 11., u skladu sa novom metodologijom praćenja cijena električne 
energije, prikazani su udjeli pojedinih komponenti u cijeni električne energije za 
prosječnog industrijskog kupca priključenog na naponski nivo 10 kV, odnosno prosječnog 
kupca u kategoriji domaćinstva. 

 

 
Slika 10. Udio pojedinih komponenti u cijeni za industrijske kupce na 10 kV 

 

 

 
Slika 11. Udio pojedinih komponenti u cijeni za domaćinstva 

 

Evidentno je da udio naknade za mrežu kod prosječnog kupca u kategoriji domaćinstva je 
veći od istog udjela kod industrijskih kupaca, dok je udio naknade za energiju i 
snabdijevanje manji. 

Na slici 12. date su prosječne cijene (bez PDV) za industrijske kupce (10 kV) i domaćinstva 
u 2009. godini. 

Slika 12. Prosječne cijene električne energije 

 

Snabdjevač EP HZHB ima najviše cijene električne energije i za industrijske kupce i za 
domaćinstva. Najniže cijene za industriju su kod kupaca koje snabdijevaju 
elektrodistributivna preduzeća u sastavu ERS-a, a za domaćinstva u Brčko Distriktu BiH. 

4 REGULISANJE I POKAZATELJI NA TRŽIŠTU PRIRODNOG GASA 

4.1 Regulatorna pitanja  

4.1.1 Upravljanje i dodjela prekograničnih prenosnih kapaciteta i mehanizmi 
za rješavanje zagušenja 

Funkciju operatora transportnog sistema u Bosni i Hercegovini vrše dva preduzeća, “Gas 
promet” a.d., Istočno Sarajevo – Pale i “BH-Gas” d.o.o., Sarajevo. Odlukom Vlade 
Republike Srpske Gas promet je imenovan za operatora transportnog sistema u RS, dok je 
Uredbom Vlade F BiH o organizaciji i regulaciji sektora gasne privrede BH-Gas određen za 
operatora transportnog sistema u Federaciji BiH. 

Ukupna potrošnja prirodnog gasa u BiH u 2009. godini je iznosila 230 mil.Sm3, što približno 
odgovara trećini godišnjeg kapaciteta gasovoda. Ukoliko se procenat iskorištenja gasovoda 
posmatra u odnosu na maksimalni satni kapacitet (vidjeti tabelu 2.), može se zaključiti da 
je u 2009. godini procenat iskorištenja transportnog gasovoda iznosio 63,8%. 

Preduzeće “BH-Gas” vrši uvoz i isporuku prirodnog gasa distributivnim i industrijskim 
potrošačima. Ovo praktično znači da na tržištu prirodnog gasa u BiH u 2009. godini, kao i u 
prethodnim godinama, uslugu transporta prirodnog gasa koristi samo preduzeće “BH-Gas”. 
Na osnovu prethodno navedenih tehničkih podataka o kapacitetu i iskorištenosti kapaciteta 
transportnog gasovoda u BiH može se zaključiti da nije zabilježeno zagušenje kapaciteta. 

Prirodni gas se transportuje u BiH na osnovu dugoročnih ugovora o transportu između 
preduzeća “BH-Gas” i “Srbijagas” iz Srbije za dio transportnog gasovoda od Šepka do 
Zvornika, odnosno između preduzeća “BH-Gas” i “Sarajevo-gas” a.d., Istočno Sarajevo za 
dio transportnog gasovoda od Zvornika do mjerne stanice kod Kladnja.  

Cijene transporta prirodnog gasa u BiH u 2009. godini su se utvrđivale pregovorima između 
kompanija, a ne na osnovu transparentne i unaprijed definisane tarifne metodologije.  

4.1.2 Regulisanje aktivnosti prenosnih i distributivnih kompanija 

Kao što je navedeno u dijelu 2.2 Izvještaja, u Bosni i Hercegovini regulatorni okvir nije u 
potpunosti uspostavljen u pravnom i institucionalnom smislu. Ovo je rezultiralo različitim 
dostignutim nivom donošenja propisa iz oblasti tarifnih metodologija. Regulatorna komisija 
za energetiku Republike Srpske je donijela Pravilnik o tarifnoj metodologiji u sistemu 
transporta, distribucije, skladištenja i snabdijevanja prirodnim gasom i u 2009. godini je 
pokrenut postupak za određivanje tarifnih stavova za regulisana preduzeća. U Federaciji 
BiH nisu doneseni ključni dokumenti koji se odnose na tarifnu metodologiju i određivanje 
tarifa za korištenje gasnih sistema. Kao rezultat u 2009. godini troškovi i uslovi transporta 
prirodnog gasa u BiH su definisani ugovornim odnosima između kompanija. 

Pravilnikom o tarifnoj metodologiji u sistemu transporta, distribucije, skladištenja i snab-
dijevanja prirodnim gasom u RS uređuju se principi, način i postupak kojima se utvrđuje: 

 metodologija za obračunavanja troškova transporta i upravljanja transportnim 
sistemom, distribucije uključujući i upravljanje distributivnim sistemom, skladištenja i 
snabdijevanja prirodnim gasom, 

 metodologija za obračunavanje troškova priključenja na mrežu za transport i/ili 
distribuciju prirodnog gasa, 

 tarifni sistem za obračunavanje cijene za pristup i korištenje sistema za transport, 
distribuciju i skladištenje prirodnog gasa i tarifni sistem za obračunavanje cijene 
prirodnog gasa za snabdijevanje tarifnih kupaca. 

Ova tarifna metodologija polazi od sljedećih načela: 

 Tarife koje se utvrđuju u sektoru prirodnog gasa zasnovane su na opravdanim 
troškovima obavljanja djelatnosti tako da se obezbijedi funkcionisanje i razvoj 
sistema, 

 Energetski subjekt ima pravo da kroz tarife definisane tarifnim sistemom ostvari 
potrebni prihod iz kojeg može nadoknaditi sve opravdane troškove obavljanja 
djelatnosti i ostvariti pravičan povrat na uložena sredstva za obavljanje djelatnosti za 
koju se utvrđuju tarife, 

 Potreban prihod i opravdani troškovi utvrđuju se posebno za svaku regulisanu 
djelatnost u sektoru prirodnog gasa i za svaki energetski subjekat, 

 Troškovi obavljanja djelatnosti alociraju se na obračunske elemente i kategorije 
potrošnje definisane tarifnim sistemom, računovodstveno razdvojene od ostalih 
djelatnosti koje se obavljaju u energetskom subjektu, 

 Alokacija troškova energetskih subjekata na obračunske elemente i kategorije 
potrošnje zasniva se na načelu uzročnosti kojim se obezbjeđuje da se troškovi sistema 
rasporede na one korisnike zbog kojih su ti troškovi nastali. 

Potrebni godišnji prihod od usluga energetskog subjekta po regulisanim cijenama, obuhvata 
sljedeće komponente: 

 Opravdane troškove rada i održavanja, uključujući i troškove amortizacije stalnih 
materijalnih i nematerijalnih sredstava, koje odobri Regulatorna komisija, 

 Odobreni povrat na kapital, na osnovicu i po stopi koju odobri Regulatorna komisija, 
 Obračunati porez na dobit primjenom propisane stope poreza na oporezivu osnovicu 

sadržanu u iznosu odobrenog povrata na vlasnički kapital. 

Pri tome se vrši umanjenje za ostali prihodi ostvaren korištenjem resursa namijenjenih 
obavljanju regulisane djelatnosti, ako su pripadajući troškovi uključeni u potrebni prihod. 

Prihodom se nadoknađuju opravdani troškovi obavljanja regulisane djelatnosti energetskog 
subjekta iskazane u finansijskim izvještajima koji uključuju: 

 troškove korištenja objekata, opreme i uređaja,  
 troškove materijala, 
 troškove rada,  
 troškove usluga,  
 troškove opštih operativnih i administrativnih poslova. 

U opravdane troškove uključuje se i pripadajući dio troškova za finansiranje uprave i 
zajedničkih poslova koji se obavljaju unutar vertikalno ili horizontalno integrisanog 
energetskog subjekta. 

Potrebni godišnji prihod za usluge u sektoru prirodnog gasa treba da obezbijedi, pored 
pokrića troškova tekućeg poslovanja, i uslove za ulaganje u razvoj sistema. Opravdanost 
nastanka svake vrste troškova ocjenjuje se na osnovu svrsishodnosti nastanka troška, a 
imajući u vidu uslove, okolnosti i raspoložive informacije u vrijeme kada je donesena 
odluka kojom su troškovi nastali. 

Potrebni prihod energetskog subjekta za obavljanje regulisane djelatnosti alocira se na 
obračunske elemente i kategorije potrošnje po načelu uzročnosti. Načelo uzročnosti znači 
da se određenom obračunskom elementu pripišu pripadajući troškovi regulisane djelatnosti 
koji zavise od količine tog obračunskog elementa, a zatim troškovi pripisani svakom 
obračunskom elementu alociraju na kategorije kupaca u zavisnosti od obima i načina 
njihove potrošnje prirodnog gasa. 

Jedinične cijene usluga u sektoru prirodnog gasa po tarifnim stavovima računaju se na 
osnovu alociranog potrebnog godišnjeg prihoda i obima usluga izraženih u obračunskim 
elementima za datu kategoriju potrošnje. 

Tarifnim sistemom u sektoru prirodnog gasa definišu se kategorije potrošnje i tarifne grupe 
kupaca, te obračunski elementi za koje jedinične cijene (tarife) odobrava RERS u skladu sa 
odredbama Pravilnika o tarifnoj metodologiji u sistemu transporta, distribucije, 
skladištenja i snabdijevanja prirodnim gasom. 

Tarifni postupak, u kome Regulatorna komisija daje saglasnost na tarifne stavove  koje 
regulisano preduzeće predlaže na bazi tarifne metodologije, se pokreće na zahtjev 
regulisanog preduzeća ili na inicijativu Regulatorne komisije, pri čemu regulatorni period 
predlaže energetski subjekt i njegovo trajanje nije unaprijed propisano.  

Ukoliko se tokom regulisanog perioda cijena prirodnog gasa na tržištu promijeni za više od 
±5% u odnosu na cijenu koja je korištena za obračun tokom tarifnog postupka u djelatnosti 
snabdijevanja, energetski subjekt može korigovati cijenu po kojoj snabdijeva tarifne kupce 
za razliku promjene nabavne cijene prirodnog gasa. 

U djelatnosti transporta primjenjen je zonski tarifni model, zone su podijeljene na dva 
transportera prirodnog gasa u Republici Srpskoj. 

Metodologija za obračunavanje troškova priključenja na mrežu, koja je sastavni dio 
Pravilnika o tarifnoj metodologiji u sistemu transporta, distribucije, skladištenja i 
snabdijevanja prirodnim gasom, obuhvata troškove izgradnje priključka objekta i utvrđuju 
se sabiranjem sljedećih troškova: troškovi neophodne opreme, uređaja i materijala za 
izradu priključka; troškovi izvršenih radova; troškovi pribavljanja i izrade dokumentacije, 
stvaranja drugih uslova za izgradnju priključka; kao i dio troškova sistema nastalih kao 
preduslov za priključenje. 

Regulisanje kvaliteta usluge i unapređenje pouzdanosti transportnih i distributivnih sistema 
prirodnog gasa biće predmet daljih aktivnosti Regulatorne komisije za energetiku 
Republike Srpske u sprovođenju svojih nadležnosti kroz nadzor nad primjenom pravila rada 
i opštih uslova snabdijevanja koje su usvojili nadležni organi preduzeća, a na koje je 
Regulatorna komisija dala saglasnosti. Preduzeća, u okviru obaveza izveštavanja 
definisanih dozvolama za obavljanje djelatnosti, dostavljaju Regulatornoj komisiji 
izvještaje o kvalitetu snabdijevanja. Također, uslovima izdatih dozvola za obavljanje 
djelatnosti transporta, distribucije i upravljanja sistemom za distribuciju prirodnog gasa 
korisnici dozvola se obavezuje da osiguraju i preduzimaju sve potrebne mjere za pouzdano 
i kvalitetno obavljanje djelatnosti, da vode ažuriranu evidenciju prekida snabdijevanja, 
gubitaka sistema, kvaliteta pruženih usluga. Informacije za korisnike u vezi tehničkih 
mogućnosti sistema, troškova priključenja, pristupa i korištenja sistema, kao i mogućnosti 
podnošenja prigovora i žalbi trebaju biti objavljene na oglasnoj tabli i internet stranici 
preduzeća. Proces prikupljanja podataka o kvalitetu pruženih usluga je započeo u 2009. 
godini. 

Uredbom o organizaciji i regulaciji sektora gasne privrede u Federaciji BiH operator 
transportnog sistema je obavezan da garantuje pouzdanu i kvalitetnu dopremu prirodnog 
gasa od ulaza u gasni transportni sistem na području FBiH do primopredajnih mjerno-
regulacionih stanica operatora distributivnih sistema i krajnjih kupaca. Operator 
transportnog sistema u Federaciji BiH dužan je: 

 imati dozvolu za obavljanje energetske djelatnosti transporta prirodnog gasa, 
 imati upotrebnu dozvolu za objekte postojećeg transportnog sistema, 
 voditi, održavati i razvijati siguran, pouzdan i efikasan transportni sistem, 
 osigurati tehničke preduslove, pod ekonomski optimalnim uslovima, za prihvat u 

transportni sistem gasa koji se uvozi iz različitih izvora i pravaca, te za tranzit gasa, 
 priključiti na transportni sistem ona pravna lica koja su dobila energetsku saglasnost 

operatora transportnog sistema o priključenju na gasni sistem, odnosno, koja su 
ostvarila uslove iz podzakonskih akata Uredbe, 

 uspostaviti i osigurati rad dispečerskog centra za vođenje transportnog sistema, 
sistema mjerenja i sistema za praćenje parametara kvaliteta gasa i kvaliteta isporuke 
gasa, 

 osigurati objektivne, jednake i otvorene uslove pristupa transportnom sistemu, u 
skladu s Uredbom i podzakonskim aktima, 

 izraditi plan za krizna stanja i dostaviti FMERI na odobrenje, 
 upravljati gasnim sistemom u slučaju proglašenja kriznog stanja na osnovu  Uredbe i 

podzakonskih akata, 
 davati propisane informacije učesnicima na tržištu, koji su direktno priključeni na 

transportni sistem, dovoljno unaprijed, o obimu i danu obustave transporta gasa i 
očekivanom smanjenju transportnih kapaciteta, 

 izraditi i donositi razvojne planove za razvoj, izgradnju i modernizaciju gasnog 
transportnog sistema u skladu sa odredbama Uredbe i važećom zakonskom 
regulativom. Razvojni planovi donose se za razdoblje od najmanje 3 godine i mora ih 
odobriti FMERI, 

 davati propisane informacije o investicionim projektima vezanim uz transportni sistem 
te o planiranom izlasku iz pogona određenih objekata transportnog sistema, 

 osigurati zaštitu povjerljivih podataka komercijalne prirode, a koji imaju obilježje 
poslovne tajne. 

Operatori distributivnih sistema u Federaciji BiH, prema odredbama Uredbe o organizaciji i 
regulaciji sektora gasne privrede, su dužni: 

 voditi, održavati i razvijati siguran, pouzdan i efikasan distributivni sistem, 
 priključiti na distributivni sistem sva pravna i fizička lica koja su u prethodnom 

postupku obezbijedila energetsku saglasnost i imaju građevinsku dozvolu ili se prema 
odredbama posebnog propisa smatra da je građevina izgrađena na osnovu građevinske 
dozvole, odnosno prema odredbama ove Uredbe i podzakonskih akata, 

 uspostaviti i osigurati rad dispečerskog centra za vođenje distributivnog sistema, 
sistema mjerenja, sistema za praćenje parametara kvaliteta gasa i kvaliteta isporuke 
gasa i uređaja za odorizaciju gasa,  

 distribuirati gas na osnovu zaključenih ugovora,  
 izraditi plan za krizna stanja na osnovu propisanih mjera, jednom godišnje ga ažurirati 

i dostaviti resornom ministru vlade kantona na odobrenje,  
 održavati parametre kvaliteta gasa i kvaliteta isporuke gasa i uravnotežavati 

distributivni sistem,  
 osigurati objektivne, jednake i otvorene uslove pristupa distributivnom sistemu, u 

skladu s ovom Uredbom i podzakonskim aktima,  
 osigurati, na nivou distributivnog sistema, mjerenje potrošnje gasa, uključujući i 

očitanja mjernih uređaja te u skladu s Uredbom i podzakonskim aktima dostaviti 
operatoru transportnog sistema podatke potrebne za uravnoteživanje gasnog sistema,  

 izraditi i dostaviti u FMERI godišnji izvještaj o pouzdanosti, sigurnosti i efikasnosti 
distribucionog sistema, o izvršenju plana razvoja sistema, kvalitetu zadovoljavanja 
potreba korisnika, održavanju opreme sistema te ispunjavanju ostalih dužnosti i 
korištenju prava iz ove uredbe,  

 davati propisane informacije operatoru transportnog sistema i operatorima povezanih 
distributivnih sistema radi sigurnog i efikasnog funkcionisanja i razvoja međusobno 
povezanih sistema,  

 davati propisane informacije učesnicima tržišta koji su direktno priključeni na 
distributivni sistem, dovoljno unaprijed, o obimu i danu obustave distribucije gasa i 
očekivanom smanjenju distributivnih kapaciteta,  

 osigurati zaštitu povjerljivih podataka komercijalne prirode koje je saznao u 
obavljanju djelatnosti, a koji imaju obilježje poslovne tajne. 

Kada je u pitanju balansiranje nije bilo značajnijih aktivnosti u 2009. godini.  

4.1.3 Efektivno razdvajanje 

Postojeće zakonodavstvo u BiH sadrži odredbe koje se odnose na zahtjeve za razdvajanjem 
djelatnosti. U 2009. godini nije bilo značajnijih aktivnosti na pitanju razdvajanja 
djelatnosti.  

4.2 Pitanja konkurencije 

4.2.1 Opis veleprodajnog tržišta 

Bosna i Hercegovina nema sopstvenu proizvodnju prirodnog gasa, zbog čega se sve količine 
ovog energenta uvoze iz Ruske Federacije. Uvoz prirodnog gasa u 2009. godini su, kao i 
prethodnih godina, vršile dvije kompanije: 

 “Energoinvest”, d.d., Sarajevo kao nosilac Ugovora o kupovini gasa iz Ruske Federacije 
i supotpisnik međunarodnih ugovora o transportu prirodnog gasa 

 “BH-Gas” d.o.o., Sarajevo kao supotpisnik Aneksa Ugovora o kupovini prirodnog gasa i 
potpisnik Ugovora o transportu kroz Mađarsku i Srbiju. 

Preduzeće “BH-Gas” je, kao i prethodnih godina, dominantno preduzeće koje se bavi 
trgovinom na veliko prirodnim gasom u BiH, te jedino koje vrši prodaju gasa onim 
potrošačima koji su povezani direktno na transportni gasovod u BiH. 

Distributivno preduzeće “Sarajevo-gas” a.d., Istočno Sarajevo nije direktno vezano na 
transportni gasovod, već je vezano i snabdijeva se preko distributivnog sistema KJKP 
“Sarajevogas” d.o.o., Sarajevo. Imajući ovo u vidu “Sarajevogas” je drugo preduzeće koje 
se bavi trgovinom na veliko na tržištu prirodnog gasa u BiH.  

Veleprodajnu cijenu prirodnog gasa za preduzeće “BH-Gas”, odnosno za sve potrošače 
direktno vezane na transportni gasovod u BiH, utvrđuje Vlada Federacije BiH, vlasnik 
preduzeća “BH-Gas”, na prijedlog “BH-Gasa”. U 2009. godini ova cijena je imala trend 
pada. U prvom kvartalu 2009. godine, odnosno u periodu od 1. novembra 2008. do 31. 
marta 2009. godine, veleprodajna cijena prirodnog gasa u BiH je iznosila 800,00 KM/1000 
Sm³, odnosno 409,03 €/1000 Sm3. U periodu od 1. aprila do 31. decembra 2009. godine 
cijena prirodnog gasa je bila niža u odnosu na prethodni kvartal i iznosila je 
520,00 KM/1000 Sm³, odnosno 265,87 €/1000 Sm3. Cijene prirodnog gasa su važile za 
slijedeće uslove t=15ºC, p=1,01325 bar, donja toplotna vrijednost prirodnog gasa 
Hd=34.075,60 kJ/Sm³. U cijenu prirodnog gasa nije uračunat porez na dodatnu vrijednost, 
koji u BiH iznosi 17%. 

U tabeli 16. date su količine prirodnog gasa prometovanih na veleprodajnom tržištu u BiH u 
2009. godini.  

 

Tabela 16. Prometovane količine prirodnog gasa na veleprodajnom tržištu u BiH (Sm3) 

1 Uvoz 230.084.506 

Distribucije 

Sarajevogas, Sarajevo  133.963.187 

Visokogas, Visoko  4.626.717 

Sarajevo-gas, Istočno Sarajevo  3.003.167 

Zvornik stan, Zvornik 2.213.132 

K.F.K. - Plin, Kreševo  1.356.000 

2 Ukupno distribucije  145.162.203 

3 Ukupno industrijski potrošači (BH-Gas)  84.922.303 

4.2.2 Opis maloprodajnog tržišta 

Zbog ograničene razvijenosti transportnog sistema, mreže za distribuciju prirodnog gasa su 
razvijene samo na području četiri grada u BiH, u Sarajevu, Istočnom Sarajevu, Visokom i 
Zvorniku. Izgradnju i upravljanje distributivnim sistema vrše četiri distributivne kompanije: 

 KJKP “Sarajevogas” d.o.o., Sarajevo 
 “Visokogas” d.o.o., Visoko 
 “Sarajevo-gas” a.d., Istočno Sarajevo 
 “Zvornik stan” a.d., Zvornik. 

Na osnovu Uredbe Vlade Federacije BiH o organizaciji i regulaciji sektora gasne privrede 
Federalno ministarstvo energije, rudarstva i industrije je u junu 2009. godine izdalo 
dozvolu za obavljanje energetske djelatnosti distribucije gasa “K.F.K. - Plin” d.o.o. 
Kreševo.  

Struktura potrošnje prirodnog gasa u BiH po kategorijama krajnjih kupaca je data u tabeli 
17. i na slici 13. 

 

Tabela 17. Struktura potrošnje prirodnog gasa po kategorijama kupaca (Sm3) 

Snabdjevači 
Kategorije krajnih kupaca 

Industrija Domaćinstva Toplane 

Sarajevogas, Sarajevo 13.769.733 71.601.464 48.591.990 

Visokogas, Visoko 2.983.924 1.642.793   

Sarajevo-gas, Istočno Sarajevo 411.379 2.220.478 371.310 

Zvornik stan, Zvornik 302.949 289.266 1.620.917 

K.F.K. - Plin, Kreševo 1.356.000   

BH-Gas 84.922.303     

Ukupno po kategorijama 103.746.288 75.754.001 50.584.217 

Procentualno učešće 45,1 32,9 22,0 

Ukupna potrošnja 230.084.506

 

  
Slika 13. Struktura potrošnje prirodnog gasa po kategorijama kupaca 

45,1%

32,9%

22,0%

Industrija Domaćinstva Toplane



Gas  37 

Postupak utvrđivanja cijene prirodnog gasa u BiH koji se primjenjivao do 2009. godine 
sastojao se u tome da su lokalne zajednice opštine u Republici Srpskoj i kantoni u 
Federaciji BiH) odobravale cijene prirodnog gasa utvrđene od strane preduzeća iz gasnog 
sektora.  

Nakon što je u decembru 2008. godine RERS utvrdio Metodologiju za izračunavanje cijena u 
energetskim djelatnostima iz sektora gasa, kompanija “Sarajevo-gas” Istočno Sarajevo 
pokrenula je 2009. godine prvi tarifni postupak. Regulatorna komisija dala je saglasnost na 
cijene utvrđene u skladu sa metodologijom, uz početak primijene od 1. januara 2010. 
godine. 

U tabeli 18. date su prosječne maloprodajne cijene gasa bez PDV-a iz decembra 2009. 
godine (uz uvažavanje cijene za mjerno mjesto) za karakterističnog potrošača u dvije 
kategorije potrošnje – domaćinstva i komercijalni potrošači koje snabdijevaju Sarajevo-gas 
i Zvornik stan. Pri tome prirodni gas ima slijedeće tehničke karakteristike: 15°C; 1,01325 
bara; donja kalorična vrijednost 34.075,60 kJ/Sm3. 

 

Tabela 18. Prosječna maloprodajna cijena gasa (Sarajevo-gas i Zvornik stan) 

Kategorija potrošnje 
Sarajevo-gas, Istočno Sarajevo Zvornik stan, Zvornik 

KM/Sm3 KM/GJ KM/kWh KM/Sm3 KM/GJ KM/kWh 

Domaćinstva 
(godišnja potrošnja 500 Sm3) 

0,68 20,00 0,07200 0,79 23,12 0,08322 

Komercijalni potrošači 
(godišnja potrošnja 12.280 Sm3) 

0,72 21,20 0,07633 0,72 21,09 0,07592 

 

U tabeli 19., na primjeru cijene prirodnog gasa preduzeća “Sarajevo-gas” Istočno Sarajevo, 
data je struktura troškova cijene prirodnog gasa za krajnjeg kupca iz kategorije 
domaćinstva i komercijalne potrošnje koje su važile u decembru 2009. godine. Na računu 
za krajnjeg kupca prirodnog gasa obračunava se ‘mjerno mjesto’ u iznosu od 3,00 KM 
mjesečno.  

 

Tabela 19. Struktura cijene prirodnog gasa (Sarajevo-gas, Istočno Sarajevo) (KM/Sm3) 

 Domaćinstva Komercijalni kupci 

Nabavna cijena od BH Gasa 0,52 0,52 

Usluge transporta i distribucije 0,03 0,03 

Nabavna cijena 0,55 0,55 

Trošak distribucije i snabdijevanja 0,07 0,17 

Cijena gasa  0,62 0,72 

Cijena gasa sa PDV-om 0,7254 0,8424 

 

Cijene prirodnog gasa za krajnje kupce u Federaciji BiH u 2009. godini su se formirale kao i 
u 2008. godini, odnosno lokalne zajednice (kantonalne Vlade) su na prijedlog distributivnih 
preduzeća odobravale predložene cijene.  

U tabeli 20. dat pregled strukture maloprodajne cijene prirodnog gasa za krajnje potrošače 
koje snabdjeva najveće distributivno preduzeće u BiH, KJKP “Sarajevogas” d.o.o., 
Sarajevo. Na računu za krajnjeg kupca prirodnog gasa obračunava se ‘mjerno mjesto’ u 

iznosu od 2,00 KM mjesečno. Bitno je istaći da se cijena distribucije gasa, odnosno usluge 
Sarajevogasa nije mjenjala od 2002. godine. 

 

Tabela 20. Struktura cijene prirodnog gasa (Sarajevogas – Sarajevo)  (KM/Sm3) 

Kategorije kupaca 
Nabavna 

cijena 
Usluga 

Sarajevogasa 
Prodajna 

cijena 
Iznos PDV-a 

(17%) 
Cijena sa 

PDV-om 

Domaćinstva 0,520 0,06 0,580 0,099 0,679 

Toplane 0,520 0,07 0,590 0,100 0,690 

Veliki kupci 0,520 0,23 0,750 0,128 0,878 

Mali kupci 0,520 0,24 0,760 0,129 0,889 

Specijalni potrošač 0,520 0,124 0,644 0,109 0,753 

 

Kao što se može vidjeti, kategorizacija potrošača u Federaciji BiH je nešto drugačija u 
odnosu na Republiku Srpsku.  

 

Na slikama 14-16. data je usporedba cijena i njihov trend za tipične kupce iz kategorije 
domaćinstava i industrije. Podsjeća se da je u metodologiji Eurostata definirano više 
tipičnih kupaca, a ovdje su uporedni podaci dati za domaćinstvo kategorije D2, koje 
karakterizira godišnja potrošnja između 20 i 200 GJ, i industrijskog kupca I1 kojeg 
karakterizira godišnja potrošnja manja od 1.000 GJ. Prikazane su cijene bez poreza, a 
odnose se na drugo polugodište 2009. godine. 

Slika 14. Prosječne cijene gasa za domaćinstva (D2) i industriju (I1) iz drugog polugodišta 
2009. godine 

Slika 15. Odnos cijena gasa za domaćinstva iz 2009. i 2008. godine 

 
Slika 16. Odnos cijena gasa za industriju iz 2009. i 2008. godine 

 

-1
7,

74
%

-1
0,

96
%

-1
0,

71
%

-2
5,

09
%

1,
14

%

-4
,2

4%

1,
03

%

17
,4

6%

-1
,7

4%

-0
,8

8%

-2
8,

49
%

4,
15

%

-1
4,

06
%

-2
7,

49
% -2
0,

13
% -1

0,
62

%

-5
,4

9%

-3
4,

05
%

-9
,1

2%

-2
5,

51
%

2,
24

%

-1
1,

40
%

-3
0,

06
%

-40,0%

-30,0%

-20,0%

-10,0%

0,0%

10,0%

20,0%

30,0%

Be
lg

ij
a

Bu
ga

rs
ka

Č
eš

ka

N
Je

m
ač

ka

D
an

sk
a

Es
to

ni
ja

Fr
an

cu
sk

a

H
rv

at
sk

a

M
ađ

ar
sk

a

Ir
sk

a

It
al

ij
a

Li
tv

an
ij

a

Lu
ks

em
bu

rg

La
tv

ia

H
ol

an
di

ja

Po
lj

sk
a

Po
rt

ug
al

R
um

un
ij

a

Šv
ed

sk
a

Sl
ov

en
ij

a

Sl
ov

ač
ka

V
.B

ri
ta

ni
ja

BI
H

-3
2,

4%

-1
8,

3%

-7
,4

%

-2
7,

7%

1,
1%

-3
4,

6%

-6
,2

%

16
,0

%

-1
4,

7%

-1
5,

4% -1
1,

3%

-3
4,

9%

-3
,7

%

-2
4,

6%

-1
6,

0%

-1
5,

0%

-3
,0

%

-3
4,

3%

-1
1,

0%

-2
3,

1%

-1
9,

7% -1
4,

6%

-2
8,

0%

-40,0%

-30,0%

-20,0%

-10,0%

0,0%

10,0%

20,0%

Be
lg

ij
a

Bu
ga

rs
ka

Č
eš

ka

N
Je

m
ač

ka

D
an

sk
a

Es
to

ni
ja

Fr
an

cu
sk

a

H
rv

at
sk

a

M
ađ

ar
sk

a

Ir
sk

a

It
al

ij
a

Li
tv

an
ij

a

Lu
ks

em
bu

rg

La
tv

ia

H
ol

an
di

ja

Po
lj

sk
a

Po
rt

ug
al

R
um

un
ij

a

Šv
ed

sk
a

Sl
ov

en
ij

a

Sl
ov

ač
ka

V
.B

ri
ta

ni
ja

BI
H



40 Izvještaj o energetskom sektoru BiH za 2009 

5 SIGURNOST SNABDIJEVANJA 

5.1 Električna energija 

5.1.1 Razvoj proizvodnje i potrošnje 

U prethodnom periodu u Bosni i Hercegovini konstantno je bio prisutan suficit električne 
energije u elektroenergetskom bilansu. Historijski posmatrano, suficit je prisutan od 
sredine osamdesetih godina prošlog stoljeća kada je u pogon ušao niz proizvodnih 
objekata, hidro i termoelektrana ukupne snage preko 1000 MW. Posljednji put redukcije 
električne energije uslovljene nedostatkom proizvodnje zabilježene su u oktobru 1983. 
godine, i od tada sigurnost snabdijevanja nije bila ugrožena, izuzimajući ratni period 1992-
1995. godine. Iz tabele 21, u kojoj su prikazane ukupna proizvodnja i potrošnja u BiH u 
periodu 1996-2009. godina, može se primijetiti da su i proizvodnja i potrošnja u 2009. 
godini gotovo udvostručene u odnosu na vrijednosti iz 1996. godine. 

 

Tabela 21. Ukupna proizvodnja i potrošnja u BiH u periodu 1996-2009. godina (GWh) 

Godina Ukupna proizvodnja Ukupna potrošnja  Suficit  

1996 7.781 5.838 1.943 

1997 8.757 6.832 1.925 

1998 9.588 8.006 1.582 

1999 10.564 8.885 1.679 

2000 10.406 9.379 1.027 

2001 11.379 9.779 1.599 

2002 10.755 9.524 1.231 

2003 11.267 10.084 1.183 

2004 12.743 10.720 2.023 

2005 12.748 11.371 1.377 

2006 13.675 11.492 2.183 

2007 12.175 11.603 573 

2008 13.784 12.193 1.591 

2009 14.562 11.597 2.964 
 

5.1.2 Vršno opterećenje 

Maksimalna satno opterećenje u 2009. godini iznosilo je 2.033 MW i ostvareno je 5. januara 
u 18. satu, a minimalno satno opterećenje iznosilo je 790 MW, ostvareno 5. aprila u 5. 
satu. Maksimalna dnevna potrošnja ostvarena je 10. januara i iznosila je 40.382 MWh, dok 
je minimalna dnevna potrošnja ostvarena 5. aprila i iznosila je 25.527 MWh.  

Historijski maksimum opterećenja postignut je na dan 31. decembra 2008. godine u 18. 
satu i iznosilo je 2.117 MW. Maksimalno satno opterećenje u 2007. godini iznosilo je 
2.078 MW (također 31. decembra u 18. satu), što ukazuje da je u 2009. godini zabilježeno 
smanjenje maksimalnog opterećenja elektroenergetskog sistema u odnosu na dvije 
prethodne godine. 

5.1.3 Sigurnost snabdijevanja u srednjoročnoj i dugoročnoj perspektivi 

Kada se radi o prognoziranju sigurnosti snabdjevanja u narednom periodu, postoji nekoliko 
referentnih dokumenata. U tabeli 22. su prikazani scenariji prognoze potrošnje u BiH u 
periodu 2010-2019. godina u skladu sa relevantnim dokumentima. 

 

Tabela 22. Scenariji prognoze potrošnje u BiH u periodu 2010-2019. godina 

Godina Prognoza prema 
BDP 

Prognoza prema 
aktueliziranom 

referentnom 
scenariju iz 

indikativnog 
plana 2008-2017 

Prognoza prema 
Studiji 

Energetskog 
Sektora u BiH 

Prognoza za 
članice UCTE - 

aktuelizirano od 
2007 

Prognoza prema 
strategijama 

razvoja 
energetskih 

sektora u FBiH i 
RS 

 (GWh) % (GWh) % (GWh) % (GWh) % (GWh) % 

2010 12.028 3,00% 11.911 2,35% 12.327 2,98% 11.604 2,20% 12.228 4,00% 

2011 12.389 3,00% 12.161 2,10% 12.738 3,34% 11.860 2,20% 12.718 4,00% 

2012 12.761 3,00% 12.392 1,90% 13.165 3,35% 12.121 2,20% 13.226 4,00% 

2013 13.144 3,00% 12.629 1,91% 13.607 3,36% 12.388 2,20% 13.755 4,00% 

2014 13.538 3,00% 12.872 1,93% 14.066 3,37% 12.623 1,90% 14.305 4,00% 

2015 13.944 3,00% 13.122 1,94% 14.542 3,38% 12.863 1,90% 14.878 4,00% 

2016 14.335 2,80% 13.378 1,95% 14.965 2,91% 13.107 1,90% 15.473 4,00% 

2017 14.736 2,80% 13.639 1,95% 15.403 2,93% 13.356 1,90% 16.092 4,00% 

2018 15.149 2,80% 13.905 1,95% 15.856 2,94% 13.610 1,90% 16.735 4,00% 

2019 15.573 2,80% 14.176 1,95% 16.324 2,95% 13.869 1,90% 17.404 4,00% 

 

Prema izvještaju Unije za koordinaciju prenosa električne energije (“UCTE Transmission 
Development Plan / Evolution of the UCTE Generation - Load Balance” Edition 2008), u 
dijelu koji se bavi predviđanjem potrošnje za period 2008 – 2018. godina, srednjeročno 
predviđanje za Bosnu i Hercegovinu navodi godišnje povećanje potrošnje od 2,2% do 2013. 
godine i dugoročno 1,9% godišnje do 2018. godine 

Teoretski model prognoziranja potrošnje električne energije, na bazi korelacije sa bruto 
društvenim proizvodom, bazira se na lineranoj funkcionalnoj povezanosti između potrošnje 
električne energije i BDP-a, što znači da je za određeni nivo BDP potrebno utrošiti i 
adekvatnu količinu električne energije. U dokumentima Svjetske banke (“Srednjoročna 
razvojna strategija BiH, 2004-2007.”), prema reformskom scenariju predviđen je realan 
porast BDP od 5,3% u 2009. i 2010. godini. Uz pretpostavljeni rast BDP od 5,3% godišnje do 
2015. godine, navodi se porast potrošnje električne energije od 3% godišnje do 2015. 
godine. 

“Studija energetskog sektora u BiH za period 2005–2020. godine” je razmatrala potrošnju 
električne energije u tri scenarija. Kao referentni odabran je scenario koji na nivou Bosne i 
Hercegovine u navedenom periodu predviđa povećanje potrošnje električne energije od 
ukupno 64% ili u prosjeku oko 3,4% godišnje. Istovremeno u istom periodu predviđa se rast 
BDP-a za 2,5 puta. Ova dva podatka rezultiraju koeficijentom elastičnosti potrošnje 
električne energije od 0,53 što je karakteristično za zemlje u tranziciji koje su u prošlosti 
imale ekstenzivnu potrošnju energije, a primjenom mjera za povećanje energetske 
efikasnosti potrošnja energije po jedinici ostvarenog BDP će se smanjivati. 

Desetogodišnji indikativni plan proizvodnje koji izrađuje Nezavisni operator sistema i koji 
se redovno ažurira na godišnjoj osnovi daje stope porasta u rasponu od 2,35% za početak 
do 1,95% za kraj prognoziranog perioda (2010-2019. godina). 

U proteklom periodu u oba entiteta BiH su rađene prognoze potrošnje električne energije 
kroz izradu studija strateškog razvoja energetike u FBiH i RS. Interesantno je da oba 
dokumenta u srednjem (osnovnom) scenariju daju stopu povećanja potrošnje od 4%. 

Potrebno je napomenuti da je u prethodnoj tabeli data potrošnja električne energije na 
prenosnoj mreži bez prenosnih gubitaka. Sumirajući navedene scenarije na osnovu sličnosti 
mogu se izvršiti određena grupisanja - drugi i četvrti scenario, kao i treći i peti scenario, 
pa su na osnovu toga proizašla tri scenarija: 

 prognoza prema aktueliziranom referentnom scenariju iz Indikativnog plana, tzv. 
pesimistični ili niži scenario 

 prognoza prema BDP - realistični ili osnovni scenario 
 prognoza prema Studiji energetskog sektora u BiH - optimistični ili viši scenario 

Na slici 17. prikazano je ostvarenje potrošnje električne energije u BiH za period 1997-
2008. i prognoza potrošnje za tri navedena scenarija, za period 2009-2019. godina. 

 

 
Slika 17. Potrošnja na prenosnoj mreži BiH za period 1997-2019. godina 

 

U Indikativnom planu proizvodnje dat je i scenario porasta bruto distributivne potrošnje 
koji je formiran na osnovu podataka o porastu opterećenja u čvorištima 110/x kV. Na 
osnovu tih podataka može se zaključiti da će distributivna potrošnja u narednom planskom 
periodu imati prosječan rast od oko 2,7% u baznom scenariju.  

Bilans električne energije na prenosnoj mreži za tri scenarija rasta potrošnje za period 
2010 – 2015. godina sa postojećim i planiranim proizvodnim objektima prikazan je u tabeli 
23. Može se primijetiti da u sva tri scenarija postoji suficit u svim razmatranim godinama 
samo ako su novi objekti u pogonu. Bez novih objekata od 2014. godine prisutan je deficit 
u najnepovoljnijem (višem) scenariju potrošnje. 

Tabela 23. Bilans električne energije na prenosnoj mreži za period 2010-2015. godina 

Potrošnja (GWh) 
Godina 

2010 2011 2012 2013 2014 2015 

Scenario 1, Prognoza prema 
BDP - bazni scenario 

12.028,0 12.389,0 12.761,0 13.144,0 13.538,0 13.944,0 

3,00 3,00 3,00 3,00 3,00 3,00 

Scenario 2, - niži scenario 
11.911,0 12.161,0 12.392,0 12.629,0 12.872,0 13.122,0 

2,35 2,10 1,90 1,91 1,92 1,94 

Scenario 3, prognoza prema 
studiji energetskog sektora - 
viši scenario 

12.327,0 12.738,0 13.165,0 13,6 14.066,0 14.542,0 

2,98 3,33 3,35 3,36 3,37 3,38 

Proizvodnja (GWh) 

RAMA 650,0 650,0 650,0 650,0 650,0 650,0 

HE ČAPLJINA 200,0 200,0 200,0 200,0 200,0 200,0 

MOSTAR 247,0 247,0 247,0 247,0 247,0 247,0 

JAJCE 1 233,0 233,0 233,0 233,0 233,0 233,0 

JAJCE 2 157,0 157,0 157,0 157,0 157,0 157,0 

PEĆ - MLINI 82,0 82,0 82,0 82,0 82,0 82,0 

JABLANICA 705,0 705,0 705,0 705,0 705,0 705,0 

GRABOVICA 288,0 288,0 288,0 288,0 288,0 288,0 

SALAKOVAC 408,0 408,0 408,0 408,0 408,0 408,0 

TREBINJE 
1.270,0 1.270,0 1.270,0 1.270,0 1.270,0 1.270,0 

DUBROVNIK 

VIŠEGRAD 909,2 909,2 909,2 909,2 909,2 909,2 

BOČAC 274,0 274,0 274,0 274,0 274,0 274,0 

HE Ukupno (GWh) 5.423,2 5.423,2 5.423,2 5.423,2 5.423,2 5.423,2 

TUZLA G-3 390,0 390,0 195,0 0,0 0,0 0,0 

TUZLA G-4 906,0 906,0 906,0 906,0 906,0 906,0 

TUZLA G-5 966,0 966,0 966,0 966,0 966,0 966,0 

TUZLA G-6 1.032,0 1.032,0 1.032,0 1.118,0 1.118,0 1.032,0 

KAKANJ G-5 522,0 522,0 522,0 522,0 522,0 522,0 

KAKANJ G-6 342,0 342,0 342,0 342,0 342,0 342,0 

KAKANJ G-7 1.140,0 1.140,0 1.235,0 1.235,0 1.235,0 1.235,0 

GACKO 1.535,0 1.535,0 1.400,0 1.535,0 1.535,0 1.535,0 

UGLJEVIK 1.260,0 1.560,0 1.560,0 1.560,0 1.560,0 1.410,0 

TE Ukupno (GWh) 8.093,0 8.393,0 8.158,0 8.184,0 8.184,0 7.948,0 

HE MOSTARSKO BLATO 170,0 170,0 170,0 170,0 170,0 170,0 

ENERGY 3   15,0 49,0 53,5 70,8 70,8 

TE STANARI         1.500,0 3.000,0 

MHE NA RIJECI SUTJESCI   102,7 102,7 102,7 102,7 102,7 

VJETROENERGETIKA BiH 8,3 95,0 95,0 95,0 95,0 95,0 

HE USTIKOLINA           255,0 

HE VRANDUK           98,3 

TE TUZLA, BLOK 7             

TE KAKANJ, BLOK 8             

SISTEM CIJEVNIH HE     200,5 352,8 437,6 437,6 

VE LJUBUŠA   105,0 210,0 210,0 288,0 288,0 

VE PAKLINE   110,0 220,1 220,1 398,8 398,8 

VE KUPRES     98,2 196,4 196,4 196,4 

VE GRADINA   88,4 88,4 237,8 237,8 402,2 

Novi izvori ukupno (GWh) 178,3 686,1 1.233,9 1.638,3 3.497,1 5.514,8 

Proizvodnja ukupno (GWh) 13.694,5 14.502,3 14.815,1 15.245,5 17.104,3 18.886,0 

Gubici 3% u odnosu na 
proizvodnju 410,8 435,1 444,5 457,4 513,1 566,6 

BILANS Scenario 1 1.255,7 1.678,2 1.609,6 1.644,1 3.053,2 4.375,4 

BILANS Scenario 2 1.372,7 1.906,2 1.978,6 2.159,1 3.719,2 5.197,4 

BILANS Scenario 3 956,7 1.329,2 1.205,6 14.774,5 2.525,2 3.777,4 

5.1.4 Adekvatnost proizvodnih kapaciteta 

Ukupan instalisani kapacitet proizvodnih objekata u BiH iznosi 3.834,205 MW. Od ovog 
iznosa, 2.027 MW se odnosi na hidroelektrane, 1.725 MW se odnosi na termoelektrane, 
28,973 MW je instalisani kapacitet malih hidroelektrana (< 5 MW) priključenih na 
distributivnu mrežu, koje su u vlasništvu elektroprivreda u BiH, te nezavisnih proizvođača, 
dok je 52,5 MW instalisano u industrijskim elektranama. Još uvijek u BiH nema niti jedne 
izgrađene vjetroelektrane, ali postoje perspektivne lokacije u južnom i jugozapadnom 
dijelu zemlje, na kojima će do 2015. godine vjerovatno biti izgrađeni određeni kapaciteti. 
Pregled novih proizvodnih kapaciteta, koji su planirani, odobreni ili u procesu gradnje dat 
je u tabeli 24. 

 

Tabela 24. Pregled planiranih novih proizvodnih kapaciteta 

Novi kapaciteti (MW) 2010 2011 2012 2013 2014 2015 

HE Mostarsko blato 60,0           

VE Merdžan Glava i Poljice   20,0   10,0     

VE Merdžan Glava, Mali Grad, 
Sveta Gora i Poljice 

46,0           

TE Stanari         300,0   

MHE Sutjeska 23,3           

HE Ustikolina           63,6 

HE Vranduk         22,0   

TE Tuzla, Blok 7             

TE Kakanj, blok 8             

Sistem cijevnih HE na rijeci Bosni 
(HE Cijevna 1-6 i HE Doboj) 

    56,1 34,2     

VE Ljubuša   80,0     29,0   

VE Pakline   80,0     65,0   

VE Kupres     77,0       

VE Gradina   26,0   44,0   44,0 

Ukupno: 129,3 206,0 133,1 88,2 416,0 107,6 

Kumulativno: 129,3 335,3 468,4 556,6 972,6 1.080,2 

Postojeći objekti (bazna 2008. g.) 3.681,6 3.681,6 3.681,6 3.681,6 3.681,6 3.681,6 

UKUPNO: 3.810,9 4.016,9 4.150,0 4.238,2 4.654,2 4.761,8 

 

Novi blokovi u termoelektranama u rad ulaze u periodu nakon 2015. godine: TE Tuzla blok 
7 instalisane snage 450 MW i 2017. godine, TE Kakanj blok 8 instalisane snage 300 MW, 
2018. godine. Njihovom izgradnjom zamijeniće se postojeći blokovi koji zbog dotrajalosti 
moraju definitivno izaći sa mreže.  

TE Stanari instalisane snage 300 MW, prema informaciji investitora EFT, počinje sa radom u 
prvoj polovini 2014. godine. Za ova 3 kapitalna proizvodna objekta u toku su pripremni 
radovi na ishođenju dozvola, izradi studija itd. 

Imajući u vidu da gradnja novih hidroelektrana traje od tri do pet, a termoelektrana i do 
osam godina, realizacija programa izgradnje novih proizvodnih objekata bi morala pratiti 
planiranu dinamiku, jer kako je ranije pokazano adekvatnost proizvodnje srednjeročno (do 
2015. godine) nije ugrožena, ali u slučaju odlaganja ulaska u pogon planiranih objekata, 
adekvatnost proizvodnje u periodu iza 2015. godine postaje u određenoj mjeri ugrožena. 

U planskom periodu 2010-2015. godina investitori su prijavili izgradnju značajnih 
instalisanih kapaciteta u vjetroelektranama. Ukupna instalisana snaga iznosi 1.157 MW sa 
planiranom godišnjom proizvodnjom od 3.241 GWh.  

Treba napomenuti da lokacije na kojima je planirana izgradnja vjetroelektrana trenutno 
nemaju, a vjerovatno ni u vremenskim presjecima u kojim se planira njihovo puštanje u 
pogon, neće imati adekvatnu prenosnu mrežu koja može prihvatiti planirane kapacitete, 
mada su za neke lokacije već i zaključeni koncesioni ugovori.  

Iako se u pogledu planirane dinamike izgradnje i puštanja vjetroelektrana u pogon mogu 
postaviti određene rezerve, osnovno je pitanje sposobnost prenosne mreže da prihvati 
planirane kapacitete. S jedne strane, ograničavanje instalisane snage prema sposobnosti 
mreže ima negativan uticaj na ekonomske efekte investitora, a prihvatanje pune 
instalisane snage planiranih vjetroelektrana će zahtijevati izgradnju dodatnih prenosnih 
kapaciteta, redizajniranje prenosne mreže i povećanje naponskog nivoa sa značajnim 
ulaganjima u prenosne kapacitete. S druge strane, izgradnja značajnih vjetroenergetskih 
kapaciteta u odnosu na ukupnu instalisanu snagu sistema, pogoršava regulacione 
performanse sistema, postavljajući oštrije uslove za obezbjeđenje odgovarajuće rezerve, 
upravljanje proizvodnjom i dispečiranje. Također u Bosni i Hercegovini nisu u potpunosti 
doneseni svi pravni i tehnički propisi za izgradnju i eksploataciju vjetroelektrana 
priključenih na prenosnu mrežu. Dopuna Mrežnog kodeksa dijelom koji se odnosi na 
vjetroelektrane planirana je za 2010. godinu. 

5.1.5 Adekvatnost prenosne mreže 

Bilansi snaga i energija na prenosnoj mreži Bosne i Hercegovine u svim planskim godinama 
pokazuju značajan suficit. Pri kraju dugoročnog planskog perioda, mogućnost izvoza će biti 
takva da postojeći prekogranični vodovi vjerovatno neće moći udovoljiti kriterijima 
sigurnosti, a posebno u uslovima tranzita koji se mogu očekivati planiranom izgradnjom 
velikih proizvodnih kapaciteta u Bugarskoj i Rumuniji. Međutim, dosadašnja iskustva 
ukazuju na veoma upitnu realnost dinamike izgradnje proizvodnih kapaciteta, kako u BiH 
tako i u regiji, kao i na neizvjesnost njihove realizacije, pogotovo u prvim planskim 
godinama, što upućuje na zaključak da sa aspekta zadovoljenja bilansa električne energije 
na prenosnoj mreži Bosne i Hercegovine i adekvatnosti prenosne mreže (unutrašnje i 
prekogranične) i pored svih neizvjesnosti, ne bi trebalo biti teškoća. U slučaju nešto lošije 
hidrologije, te odlaganja izgradnje vjetroelektrana ili neostvarivanja njihove planirane 
proizvodnje, očekivani suficit će biti znatno reduciran, čak i za scenarije sa najmanjim 
porastom potrošnje električne energije. Bez obzira na adekvatnost proizvodnje, u režimu 
pune raspoloživosti svih vodova i transformatora, elementi prenosne mreže su relativno 
slabo opterećeni, te postoji dovoljno rezerve za daljnji porast opterećenja i prenos 
električne energije. Unutar aktuelne konfiguracije prenosne mreže BiH postoji dvadesetak 
radijalno napajanih TS 110/x kV i nekoliko krutih tačaka koje samo u neznatnoj mjeri utiču 
na pouzdanost i sigurnost napajanja potrošača. U budućnosti je iste potrebno otkloniti. 
Glavni faktor rizika predstavlja ispad jednog od velikih blokova od 300 MW, ali se u praksi 
pokazalo da i u tim slučajevima, zbog postojanja dovoljnog iznosa rezerve, ne dolazi do 
ugrožavanja isporuke potrošačima. 

5.1.6 Aktuelne investicije i značajni događaji 

Najznačajnija investicija u proizvodne objekte odnosi se na izgradnju HE Mostarsko blato. 
Instalisana snaga je 2x30 MW i očekivana godišnja proizvodnja iznosi 170.000 MWh. 
Puštanje u pogon ove elektrane očekuje se u 2010. godini 

Nakon što su tokom 2008. godine u elektroprenosni sistem uključeni transformator 
400/110 kV u trafostanici Višegrad i međudržavni 110 kV dalekovod Bosanski Brod – 
Slavonski Brod (Hrvatska), te puštene u rad nove 110/x kV trafostanice Janja, Banja Luka 7 
i Banja Luka 8, kao najznačajniji događaji u sistemu u 2009. godini izdvajaju se: 

 uključenje međudržavnog 220 kV dalekovoda Prijedor 2 - Mraclin (Hrvatska), i 
 uključenje međudržavnog 110 kV dalekovoda Grude - Imotski (Hrvatska). 

5.1.7 Kriteriji za autorizaciju i podsticaji kod investiranja 

Prema članu 6.2. Direktive EU br. 96/92/EC, odnosno Direktive EU 2003/54 EC, “svaki 
operator sistema će izraditi i objaviti pod nadzorom države, barem svake dvije godine, 
procjenu potrošnje i procjenu potrebnog proizvodnog i prenosnog kapaciteta, uključujući i 
interkonekcije. Svaka zemlja članica će definisati period koji će ta procjena obuhvatati'”. 

Tačkom 3.18. Uslova za korištenje licence za obavljanje djelatnosti Nezavisnog operatora 
sistema, definiše se da je “Vlasnik licence dužan da utvrdi Indikativni razvojni plan 
proizvodnje za period od 10 godina sa podacima koje će prikupiti od proizvođača, 
distributivnih kompanija i krajnjih kupaca koji su direktno priključeni na prenosni sistem. 
Plan se svake godine nadopunjuje narednom godinom koja nije bila obuhvaćena planom. 
Procedura proširenja plana je ista kao i kod njegovog donošenja. Indikativni plan razvoja 
proizvodnje se dostavlja DERK-u na odobrenje do kraja augusta za narednu godinu”. U 
skladu sa odjeljkom 4.3. Mrežnog kodeksa, cilj desetogodišnjeg Indikativnog plana razvoja 
proizvodnje je da informiše korisnike (sadašnje i buduće) o potrebama i projektima 
izgradnje novih proizvodnih kapaciteta. U procesu planiranja proizvodnje uzimaće se u 
obzir sljedeće: 

 potrebni proizvodni kapaciteti za pokrivanje vršnih opterećenja; 
 bilansi energije na prenosnoj mreži; 
 rezerve u snazi i energiji i mogući deficiti; 
 usklađenost sa Planom razvoja prenosnog sistema; 
 zadovoljavanje svojih energetskih potreba iz vlastitih izvora kao osnovnog kriterija za 

izradu Indikativnog plana razvoja proizvodnje. 

Članom 16. Pravilnika o priključku, DERK je definisao plaćanje samo 50% fiksnog dijela 
naknade za priključenje objekata koji za proizvodnju električne energije koriste obnovljive 
izvore energije. Objekti koji koriste hidroenergiju ovu povlasticu mogu koristiti u slučaju 
da im instalisana snaga ne prelazi 10 MW. 

Entitetska regulatorna tijela FERK i RERS u skladu sa svojim nadležnostima kreiraju uslove 
za razvoj elektroenergetskog sektora u djelatnostima proizvodnje i distribucije električne 
energije. 

5.2 Prirodni gas 
U postojećem zakonodavstvu u BiH, sigurnost snabdjevanja je na izvjestan način tretirana, 
ali ne na način da zadovoljava ispunjavanje odredaba iz Direktive 2003/55/EC i Direktive 
2004/67/EC. Naime, Zakonom o gasu u Republici Srpskoj je precizirano da je operator 
transportnog sistema odgovoran za upravljanje, održavanje i razvijanje transportnog 
sistema u Republici Srpskoj, kao i za osiguravanje sigurnog, pouzdanog i efikasnog 
transporta prirodnog gasa, dok je Vlada Republike Srpske zadužena da donese poseban 
propis kojim će se utvrditi pravila za osiguranje sigurnosti snabdjevanja i isporuke 
prirodnog gasa. Ovakav propis nije donesen u 2009. godini. 

Sa druge strane, Uredbom o organizaciji i regulaciji sektora gasne privrede u Federaciji 
BiH, operator transportnog sistema je dužan da vodi, održava i razvija siguran, pouzdan i 
efikasan transportni sistem, te je dužan da izradi i nadležnom ministarstvu predloži plan za 
krizna stanja kao i da upravlja gasnim sistemom u slučaju proglašenja kriznog stanja. Ovaj 
plan nije donesen u 2009. godini. 

Kao što je ranije navedeno, BiH nema sopstvenu proizvodnju prirodnog gasa, zbog čega se 
sve količine ovog energenta uvoze iz Ruske Federacije. Transport prirodnog gasa od 
ukrajinsko-mađarske granice do BiH se vrši jednim transportnim pravcem, a transportni 
sistem u BiH je povezan samo sa transportnim sistemom u Srbiji. Imajući u vidu sve 
prethodno navedeno, nivo sigurnosti snabdjevanja prirodnim gasom nije zadovoljavajući. 

Snabdjevanje prirodnim gasom iz Ruske Federacije se vrši na osnovu ugovora o isporuci 
prirodnog gasa između preduzeća “Gazexport” iz Moskve i “Energoinvesta” iz Sarajeva. Ovaj 
Ugovor je potpisan 1997. godine, uz uslov otplate duga za isporučeni prirodni gas u periodu 
1992-95. godina. Preduzeće “BH-Gas” je supotpisnik Ugovora o isporuci prirodnog gasa.  

Transport prirodnog gasa kroz Mađarsku i Srbiju se vrši na osnovu dugoročnih Ugovora o 
transportu prirodnog gasa, čiji je potpisnik “BH-Gas”, kao i supotpisnik Aneksa Ugovora o 
kupovini prirodnog gasa. Ugovor o transportu prirodnog gasa sa Mađarskom važi do 2018. 
godine, a sa Srbijom do 2017. godine.  

U 2009. godini “Energoinvest” i “BH-Gas” su preko inopartnera (“Gazeksport”), osigurali 
isporuku potrebnih količina prirodnog gasa za tržište u BiH, prema zahtjevima potrošača. 
Ukoliko se izuzme period januarske gasne krize zbog Ukrajinsko–Ruskog spora, nije bilo 
značajnih problema u isporuci, kao ni transportu gasa kroz Mađarsku i Srbiju.  

U toku januarske gasne krize uzrokovane sporom između Rusije i Ukrajine, tržište BiH je 
kao i tržišta u ostalih 12 evropskih zemalja bilo direktno pogođeno obustavom isporuke 
prirodnog gasa. Činjenica da se tržište u BiH snabdjeva iz jednog izvora, jednim 
transportnim pravcem, a da pri tom BiH ne posjeduje vlastite skladišne kapacitete 
drastično je smanjila fleksibilnost sistema. Shodno tome, preduzeće “BH-Gas” je uz 
saglasnost Vlade Federacije BiH sklopilo aranžman o interventnim isporukama prirodnog 
gasa sa mađarskom kompanijom “E.ON Földgáz Trade” u navedenom periodu, čime je 
uticaj krize smanjen.  

U nastavku 2009. godine vođene su intenzivne aktivnosti radi zaključivanja aranžmana 
između preduzeća “BH-Gas” i “E.ON Földgáz Trade”, kojim bi bila regulisana pitanja 
eventualnih narednih interventnih isporuka gasa. U junu 2009. godine zaključen je Okvirni 
sporazum o saradnji između kompanija “BH-Gas” i “E.ON Ruhrgas AG” (kao matične 
kompanije subjektima “E.ON Földgáz Trade” i “E.ON Földgáz Storage”), koji između 
ostalog sadrži odredbe o:  

 preduzimanju svih razumnih napora za ponudu “back-up” isporuka prirodnog gasa “BH-
Gasu” sa prvim prioritetom u BiH, u cilju povećanja sigurnosti snabdjevanja, a posebno 
u slučajevima kriza u snabdjevanju prirodnim gasom u BiH,  

 mogućem skladištenju količina prirodnog gasa prema zahtjevu “BH-Gasa” radi 
povećanja fleksibilnosti snabdjevanja tržišta BiH.  

Na bazi ove bilateralne saradnje definisani su opći odnosno okvirni uslovi isporuka, te 
stvorena pravna osnova na kojoj bi potrebni aranžmani mogli biti zaključeni. Nadalje, što 
se tiče planirane potrošnje i snabdjevanja kupaca prirodnim gasom, ista na bazi gore 
pomenutog sporazuma može biti osigurana i u slučaju komercijalnih i interventnih 
isporuka, te snabdjevanje može biti poremećeno jedino u slučaju izrazito niskih 
temperatura, koje se uobičajeno mogu negativno odraziti na balansiranje sistema neovisno 
od tehničkih karakteristika istog.  

Kako je već navedeno, potrošnja prirodnog gasa u 2009. godini u BiH je iznosila 
230 miliona Sm3. Nakon drastičnog pada potrošnje prirodnog gasa u periodu od 1992. – 
1995. godine, potrošnja prirodnog gasa je polagano rasla i dostigla je svoj maksimum 2005. 
godine kada je i iznosila je približno 390 miliona Sm3, nakon čega je došlo do konstantnog 
pada potrošnje. Na slici 18. dat je istorijski pregled potrošnje prirodnog gasa.  

Fluktuacija potrošnje prirodnog gasa je poslijedica nestabilnosti potrošnje u industrijskom 
sektoru. Odnos potrošnje u industrijskom sektoru i sektoru široke potrošnje i sistema 
centralnog grijanja je značajno izmjenjen. Potrošnja u sektoru široke potrošnje ima trend 
stalnog rasta, dok je sa druge strane negativan trend potrošnje prirodnog gasa u 
industrijskom sektoru. Kao rezultat ove činjenice jako je izražena disproporcija između 
ljetne i zimske potrošnje. Posljedica ovih trendova jesu dostizanja maksimalnih dnevnih, 
odnosno satnih, kapaciteta gasovoda u zimskom periodu kada su temperature vazduha već 
nekoliko stepeni ispod nule.  

Slika 18. Istorijski pregled potrošnje prirodnog gasa u BiH (Sm3) 

 

Na slici 19. je dat istorijski pregled strukture potrošnje prirodnog gasa. Kao što se može 
vidjeti na slikama 18. i 19., od 2005. godine ukupna potrošnja prirodnog gasa je u 
konstantnom padu, a istovremeno je učešće industrijske potrošnje koja se snabdjeva 
direktno sa transportnog gasovoda je drastično smanjeno. Potrošnja prirodnog gasa ove 
kategorije potrošača u 2009. godini je iznosila nešto više od trećine potrošnje u ovom 
sektoru u 2005. godini. Dva su najbitnija razloga za negativan trend u potrošnji prirodnog 
gasa u industrijskom sektoru, i to: smanjena ekonomska aktivnost najvećih industrijskih 
potrošača i dostupnost i konkurentnost ulja za loženje (mazuta) kao zamjenskog 
energenta. 

 
Slika 19. Istorijski pregled strukture potrošnje prirodnog gasa (%) 

Diversifikacija snabdjevanja se odnosi na kako na diversifikaciju izvora snabdjevanja, tako 
i na diversifikaciju pravaca snabdjevanja, te povećanje broja i odnosno kapaciteta, 
interkonekcija. Razrada razvojnih projekata u sistema transportnih gasovoda visokog 
pritiska pretpostavlja ne samo detaljne analize potencijalnog tržišta gasa i trasa novih 
gasovoda unutar prostornog obuhvata jedne zemlje, nego i analizu razvoja  istih sistema 
zemalja u okruženju kako bi se sa stanovišta kupovine i transporta prirodnog gasa postiglo 
ekonomski najpovoljnije i sigurno snabdijevanje prirodnim gasom.  

Kada su u pitanju međunarodne aktivnosti i inicijative za izgradnju transportnih gasovoda, 
bitno je napomenuti dvije ključne inicijative. BiH je prepoznajući potrebu i značaj 
izgradnje Jonsko-Jadranskog gasovoda, u decembru 2008. godine prihvatila i potpisala 
Ministarsku deklaraciju o Jonsko-Jadranskom gasovodu. Ovim činom data je puna politička 
podrška ovom projektu, a predstavnici BiH su imenovani u relevantna tijela za pripremu i 
realizaciju ovog projekta.  

Druga veoma bitna inicijativa je izgradnja tzv. Gasnog prstena Energetske zajednice. BiH 
se pozitivno izjasnila i prihvatila ovu inicijativu. Prihvatanje inicijative podrazumjeva da 
će planovi razvoja unutar BiH biti prilagođeni kako bi činili dio Gasnog prstena Energetske 
zajednice.  

Vlade entiteta u BiH su izradile ili su u procesu izrade strateških dokumenata koji 
prepoznaju projekte usmjerene ka razvoju transportne gasne mreže. U nastavku dat je 
pregled planiranih razvojnih projekata na nivou Federacije BiH i Republike Srpske.  

Operator transportnog sistema u Federaciji BiH, “BH-Gas”, je između ostalog zadužen za 
razvoj transportne gasne mreže na teritoriji Federacije BiH. Shodno ovom, a uzevši u obzir 
geografski smještaj BiH, “BH-Gas” smatra da proširenje transportne mreže prirodnog gasa 
u BiH s ciljem obezbjeđenja novih transportnih pravaca, ulaza kao i eventualno novog 
izvora prirodnog gasa, treba biti primarni razvojni cilj, a koji se može postići samo 
konekcijom na transportni sistem prirodnog gasa u susjednoj Hrvatskoj. Za ostvarenje ovog 
cilja ključni su projekti izgradnje gasovoda: Bosanski Brod – Zenica i Sarajevo – Ploče. 
Obzirom da se u Hrvatskoj u zadnje dvije godine ubrzano realizuje gradnja transportnih 
gasovoda i da se već izgradio gasovod do Slavonskog Broda, to se konekcija ova dva sistema 
u Bosanskom Brodu smatra prioritetnom. Druga konekcija na jugu u Pločama bi mogla ići u 
drugu fazu realizacije, jer je po odobrenom planu novog investicionog ciklusa u Hrvatskoj 
već započela gradnja gasovoda Bosiljevo – Split, a završetak dionice Split – Ploče se 
očekuje do kraja 2011. godine. Treća konekcija u Unsko-sanskom kantonu bi bila samo za 
potrebe ovog kantona sa perspektivom da se u budućnosti spoje gasovodom Travnik – Jajce 
– Bihać. Za ovu konekciju potrebno je izgraditi novi priključak u Hrvatskoj samo za potrebe 
BiH.  

Razvojni projekti u sektoru prirodnog gasa odnose se na projekte proširenja transportne 
mreže kao osnovnog visoko pritisnog napojnog sistema, razvoj i izgradnja novih 
distributivnih sistema u gradovima, nove industrijske velike kapacitete duž planiranih trasa 
transportne mreže kao i projekat skladištenja prirodnog gasa. U nastavku su navedeni 
projekti proširenja transportnog sistema. Bitno je naglasiti da su svi dole navedeni projekti 
uvršteni u Strateški plan i program razvoja energetskog sektora u Federaciji BiH. Razvojni 
projekti “BH-Gasa”: 

 Transportni gasovod Bosanski Brod – Doboj – Maglaj – Zenica, 
 Transportni gasovod Sarajevo – Mostar Ploče, 
 Gasovodi u Srednjebosanskom Kantonu: Zenica – Travnik, Travnik – Gornji Vakuf, 

Travnik – Jajce, 
 Gasifikacija Unsko-Sanskog kantona: Gasovod Tržačka Raštela/Šturlić (ulaz iz 

Republike Hrvatske) – Cazin – Bosanska Krupa – Sanski Most – Ključ sa priključnim 
gasovodima prema Bihaću, Velikoj Kladuši i Bosanskom Petrovcu   

 Podzemno skladište gasa u rudniku soli Tetima sa priključnim gasovodom Kladanj – 
Tuzla – Tetima 

Razvoj gasne transportne mreže u Republici Srpskoj se prije svega bazira na projektu 
izgradnje transportnog gasovoda “Sava”, odnosno na primarno povezivanje sa gasovodnim 
sistemom u Srbiji, a nakon toga je moguće povezivanje sa gasovodnim sistemom u 
Hrvatskoj, kao i sa postojećim transportnim gasovodom u BiH. Predviđena trasa gasovoda 
“Sava” je Bijeljina – Brčko – Doboj – Derventa – Banja Luka – Prijedor – Novi Grad. Vlada 
Republike Srpske je već dodijelila koncesiju za izgradnju ovog gasovoda. U 2009. godini 
nije bilo značajnijih aktivnosti na realizaciji ovog projekta.  

6 JAVNA USLUGA 

6.1 Obaveza javne usluge 
U članu 3. stav 2. Direktive 2003/54 EZ, odnosno Direktive 2003/55 EZ navodi se da države 
članice mogu, zbog opšteg ekonomskog interesa, nametnuti preduzećima u 
elektroenergetskom sektoru, odnosno sektoru prirodnog gasa obavezu javne usluge. Takva 
obaveza je jasno definisana, transparentna, i nediskriminirajuća, a može se odnositi na 
bezbjednost, kontinuitet, kvalitet, cijene snabdijevanja, zaštitu životne sredine i drugo. 

U Bosni i Hercegovini javnom uslugom se smatra usluga dostupna svim kupcima i 
energetskim subjektima na određenom području po propisanim cijenama i prema 
regulisanim uslovima pristupa i korištenja. Javna usluga uvažava i uključuje sigurnost 
snabdijevanja, redovnost i kvalitet usluge, efikasnost korištenja energije, zaštitu okoline i 
sprečavanje klimatskih promjena, a obavlja se prema načelima javnosti rada, uz nadzor 
tijela određenih zakonom.  

Iako svi krajnji kupci, osim domaćinstava imaju mogućnost snabdijevanja električnom 
energijom kao kvalifikovani, 2009. godine u RS su se svi kupci snabdijevali kao tarifni po 
regulisanim tarifnim stavovima, dok se u Federaciji BiH samo jedan kupac u dijelu svojih 
potreba snabdijevao kao kvalifikovani kupac. 

Pravilnikom o kvalifikovanom kupcu je propisana obaveza rezervnog snabdjevanja 
snabdjevačima tarifnih kupaca i ERS (korisniku dozvole za trgovinu i snabdjevanje tarifnih 
kupaca) za slučaj da kvalifikovani kupac izgubi svog snabdjevača. Pri tome su cijene 
ovakvog snabdjevanja za male industrijske i komercijalne kupce (koji su priključeni na 
naponski nivo do 1 kV i čija priključna snaga ne prelazi 42 kW) regulisane, a za ostale 
industrijske i komercijalne kupce cijena rezervnog snabdijevanja se formira i ugovara na 
fer i transparentan način, koji isključuje bilo kakvu zloupotrebu rezervnog snabdjevača na 
račun kupca i sadrži pravičnu naknadu troškova rezervnog snabdjevača.  

U Federaciji BiH svi kvalifikovani kupci imaju pravo na rezervnog snabdjevača (nosioca 
obaveze javne usluge na području na kome se kvalifikovani kupac nalazi) u ograničenom 
vremenskom trajanju do 30 dana. Cijena ove usluge jednaka je prosljeđenim troškovima 
isporučene električne energije i istu nadgleda FERK. Izuzetno, kvalifikovani kupci iz 
kategorije ostala potrošnja na 0,4 kV naponskoj razini kojima se snaga ne mjeri nemaju 
vremensko ograničenje usluga koje pruža rezervni snabdjevač, a cijenu usluge odobrava 
FERK na osnovu podnešenog zahtjeva rezervnog snabdjevača. 

Kako se svi kupci u RS još uvijek snabdijevaju kao tarifni, to još uvijek nije bilo 
snabdijevanja kvalifikovanih kupaca od strane rezervnih snabdjevača, a u Federaciji BiH 
kupac koji se u dijelu svojih potreba snabdijevao kao kvalifikovani kupac nije koristio 
usluge rezervnog snabdjevača. 

Podsjeća se da regulatorna praksa u sektoru prirodnog gasa nije uvedena na nacionalnom 
nivou niti u Federaciji BiH, te da u RS RERS odobrava tarifne stavove za snabdijevanje 
krajnjih kupaca prirodnog gasa samo za domaćinstva. Također, ne postoje posebna 
sredstva kojima se predodređeni snabdjevač tarifnih kupaca električnom energijom, 
odnosno prirodnim gasom kompenzuje zbog obavljanja djelatnosti po regulisanim cjenama. 

6.2 Zaštita socijalno ugroženih kupaca 
Zaštita kupaca je značajno pitanje politike regulacije u svim državama u kojima su 
aktuelni procesi deregulacije i liberalizacije energetskog sektora. U tu svrhu se, osim 
drugim državnim organima, i regulatornim tijelima sve više povjerava obaveza da 
razmatraju i ostvaruju osnovne ciljeve zaštite kupaca, zaštite elektroenergetskih subjekata 

i okoliša putem transparentnog i nepristrasnog načina rješavanja pitanja iz oblasti 
regulacije. 

Subvencionisanje najugroženijih potrošača energenata u većem dijelu Evrope je opće 
prihvaćena praksa. Osnovni problemi pri tome su u identificiranju korisnika subvencije, 
definisanju nivoa subvencionisanja, izvora sredstava i načinu primjene. Izostanak 
inicijative i koordinacije, kao najveći nedostatak dosadašnjih aktivnosti, nameće logiku da 
njihovi glavni nosioci ubuduće treba da budu ministarstva nadležna za socijalnu zaštitu, uz 
podršku drugih nadležnih tijela, uključujući regulatorne komisije. 

U granicama ovlaštenja koja su mu zakonom povjerena, DERK je i tokom 2009. godine 
djelovao u pravcu zaštite kupaca električne energije a naročito socijalno ugroženih 
kategorija stanovništva, aktivno se uključujući u sve inicijative institucija na državnom 
nivou. Predstavnici DERK-a dali su značajan doprinos u izradi Socijalnog akcijskog plana za 
BiH, djelujući u okviru Radne grupe Ministarstva civilnih poslova BiH, u čijem su sastavu 
bili i predstavnici resornih ministarstavâ na državnom i entitetskom nivou, te predstavnici 
poslodavaca, sindikata i dr. Plan koji su odobrile vlade, odnosno nadležna ministarstva 
Federacije BiH, Republike Srpske i Brčko Distrikta BiH, početkom 2010. godine biće upućen 
Vijeću ministara BiH na konačno odobrenje. 

Programi subvencionisanja najugroženijih potrošača energije uspostavljeni su u: 

 Republici Srpskoj (električna energija), 
 Brčko Distriktu Bosne i Hercegovine, i 
 Kantonu Sarajevo (tokom zimskih mjeseci). 

Iako pitanja zaštite socijalno ugroženih kupaca u pogledu visine izdatka za električnu 
energiju i priuštivosti električne energije za socijalno ugrožene kupce ne spadaju u 
neposrednu regulatornu nadležnost, i RERS je uzeo aktivno učešće u definisanju i izradi 
Programa zaštite socijalno ugroženih kategorija potrošača električne energije u RS, gdje su 
subvencije namjenski definisane i usmjerene za električnu energiju.  

U FBiH je na sceni ekstenzivan sistem pomoći socijalno ugroženim kategorijama 
stanovništva koji je po svojoj prirodi opšteg karaktera. Dodatno, u pojedinim kantonima su 
prisutne subvencije za energente koje korisnici koriste po svom izboru (električna energija, 
centralno grijanje, ugalj, ogrjevno drvo), o čemu ne postoji precizna statistika, ali se 
prema procjenama radi o sumi od nekoliko desetina miliona KM godišnje. 

Socijalni program Vlade Republike Srpske je imao za cilj spriječavanje “tarifnih šokova” za 
socijalno ugrožene kategorije stanovništva koje nisu u stanju da podnesu povećanja cijena 
električne energije. 

Programom su obuhvaćene sljedeće socijalne kategorije društva koje su zakonski 
definisane: 

 Penzioneri sa najnižim penzijama, 
 Korisnici stalne novčane pomoći, 
 Korisnici dodatka za pomoć i njegu drugog lica, 
 Korisnici materinskog dodatka i 
 Korisnici dodatka za djecu. 

U tabelama 25. i 26. iskazan ukupan broj korisnika subvencija i realizovani iznos subvencija 
u 2009. godini po kvartalima i po elektrodistributivnim područjima. 

U odnosu na 2008. godinu, kada se kvartalno prijavljivalo između 28 hiljada i 35 hiljada 
korisnika, u toku 2009. godine broj korisnika subvencije se kreće od 35 hiljada do 38 
hiljada, pa je i ukupan iznos subvencije znatno veći: 7.701.730,56 KM u 2009. godini u 
odnosu na 5.560.495 KM koliko je utrošeno u toku 2008. godine za subvencije. 

Tabela 25. Broj korisnika i iznos subvencija po kvartalima 2009. godine 

Period Broj korisnika 
Pojedinačni iznos 
subvencije (u KM) 

Ukupan iznos 
subvencije (u KM) 

I kvartal 2009. godine 35.183 59,28 2.085.648,24 

II kvartal 2009. godine 36.648 45,60 1.671.148,80 

III kvartal 2009. godine 37.451 45,60 1.707.765,60 

IV kvartal 2009. godine 37.739 59,28 2.237.167,92 

UKUPNO     7.701.730,56 

 

Tabela 26. Broj korisnika subvencija po distributivnim područjima 

Elektrodistributivno područje 
Broj korisnika kojima je doznačena subvencija 

I kvartal II kvartal III kvartal IV kvartal 

Elektrokrajina 13.819 14.404 14.691 14.689 

Elektro Doboj 6.060 6.308 6.480 6.587 

Elektro-Bijeljina 7.479 7.882 8.137 8.351 

Elektrodistribucija Pale 4.595 4.749 4.786 4.730 

Elektro-Hercegovina 3.230 3.305 3.357 3.382 

UKUPNO 35.183 36.648 37.451 37.739 
 

Uzimajući u obzir činjenicu da prosječna mjesečna potrošnja električne energije u 
domaćinstvu u Republici Srpskoj iznosi oko 300 kWh, može se ocijeniti da je 
subvencionisanje više od 35 hiljada socijalno ugroženih kategorija kupaca sa 150 kWh 
električne energije mjesečno tokom 2009. godine, dalo više nego pozitivan efekat i 
doprinijelo predupređenju ‘tarifnog šoka’ zbog povećanja cijena električne energije. 

BiH Bosna i Hercegovina 
F BiH Federacija Bosne i Hercegovine 
RS Republika Srpska 
Brčko DBiH Brčko Distrikt Bosne i Hercegovine 
  
MSTEO Ministarstvo vanjske trgovine i ekonomskih odnosa BiH, Sarajevo 
FMERI Ministarstvo energije, rudarstva i industrije Federacije BiH, Mostar 
MIER Ministarstvo industrije, energetike i rudarstva RS, Banja Luka 
  
DERK Državna regulatorna komisija za električnu energiju, Tuzla 
FERK Regulatorna komisija za električnu energiju u Federaciji BiH, Mostar 
RERS Regulatorna komisija za energetiku RS, Trebinje 
  
NOS BiH “Nezavisni operator sistema u Bosni i Hercegovini”, Sarajevo 
Elektroprenos BiH “Elektroprenos Bosne i Hercegovine” a.d., Banja Luka 
EP BiH JP Elektroprivreda Bosne i Hercegovine d.d. - Sarajevo 
ERS MH “Elektroprivreda Republike Srpske” a.d., Trebinje 
EP HZHB JP “Elektroprivreda Hrvatske zajednice Herceg Bosne” d.d., Mostar 
Komunalno Brčko JP “Komunalno Brčko” d.o.o., Brčko 
  
BH-Gas “BH-Gas” d.o.o., Sarajevo 
Gas promet “Gas promet” a.d., Istočno Sarajevo – Pale 
Sarajevogas KJKP “Sarajevogas” d.o.o., Sarajevo 
Sarajevo-gas “Sarajevo-gas” a.d., Istočno Sarajevo 
Zvornik stan “Zvornik stan” a.d., Zvornik 
Visokogas “Visokogas” d.o.o., Visoko 
K.F.K. - Plin “K.F.K. - Plin” d.o.o., Kreševo 
  
SAIDI Pokazatelj prosječnog trajanja prekida 
SAIFI Pokazatelj prosječnog broja prekida napajanja 
ENS Neisporučena električna energija 
EEX European Energy Exchange (Evropska berza energije), Leipzig 
  
BDP Bruto domaći proizvod 
HHI Herfindahl-Hirschmanov indeks 
TE Termoelektrana 
HE Hidroelektrana 
MHE Mala hidroelektrana 
VE Vjetroelektrana 

